
Холоптордыҥ балдары ла баринныҥ кӱчӱктери. 

 

(Эмщиктиҥ куучыны) 

 

Бистиҥ Панкратов деп, барин кайкамчылу кайракан болгон, кӱӌӱктерге 

сӱрекей каруу болгон, кижилерди дезе аа-јок кыйнап јаман кӧрӱп турган. 

Ийттер јадарына, бай улустыҥ туразындый, сӱрекей јаан тура тудуп алды. 

Ондо алдынаҥ эрке тудуп азрап јӱретен, он тижи ийт бар болды. Бу ийтердиҥ 

јаш кӱчӱктерин эмизип азрарына, ол крепостной болгон ӱй улустарына 

ӱлештирип, берип туратан болгон. Бала тапкан ӱй улустарга, ийт азраачы 

кижилери, кӱчӱктер экелип, колына табыштырып, туратан болды, олор ол 

кӱчӱктерди, бойыныҥ эмчегиле эмизип, бойыныҥ сӱдиле азрап туратан 

болды... 

Бу баринда оброкто1 крепостной болып Алексей деп атту кижи болды. 

Сӱрекей керсу уул болгон, бойы јараш бӱдӱштӱ, бастра волостыҥ ичинде, эҥ 

талдама кӱлӱк болды. Ол јиит эмегенду болды. Ол бойы јараш бӱдушту керсӱ 

уул болгон, оныҥ эмегени дезе, јаражына јик-јок артык болды, ондый јараш 

кижи бу јер ӱстӱнде табылбаска да, маат јок келижер. Айыл ичинде јӧӧжӧзине 

база кем јок болды, экилези аргалу улустыҥ балдары болгон. Бу Алексей, 

јаҥыс улурканак кылыкту болды. Узак јерге јорыктап барар ӧйи келди, оныҥ 

эмегени дезе ичинде барлу, айлында јаҥыскан артып калар турарга керек 

табылды. Је барбаска болбос болды. 

Кош тарткан чанакту аттарыла, ол чӧл јериле јортып браадры. Ол 

браадып, тӱн кийдирди, чанактардыҥ кыјыраган табыжы угулып турды, 

эмщик улуста башка, башка кижи бар, јер-ле болгонынаҥ јуулган улус болды, 

коштой, коштой базып отурып, бойлорыныҥ ортозында эрмектежип, 

куучындажып турдылар. Јорыкта јӱрген кижиниҥ, эрмек-куучыны кӧп болып 

јат, база бис чилеп-ле куучындажып браадылар: кандый јерде, кандый укту 

                                                             
1 Оброктогы крестян – бу крепостной кижи болып јат, ол помещикке оброк тӧлӧп турат – ӧскӧртӱп 

айткажын акчала ол эмезе продукталарла калан тӧлӧп турат. Оны помещик бойыныҥ табына кулданып турат. 

 



албаты јуртап јадыры, олордыҥ јаҥдаган јаҥы кандый оноҥ до ӧскӧ јӱзӱн 

куучын куучындажат. Алексей дезе чанактарыныҥ јаныла базып јадат, кара 

булуттый кабагын тӱӱп алып, унчукпай турды. Ӧскӧ эмщиктер оноҥ сурап 

турды: 

– «Сен кӱлӱк канайып бардыҥ, нӧкӧр болып кожо барып јадрыҥ, бистерле 

куучындажып, эрмектежер кӱӱниҥ јок: кайткаҥ сен? Айса сен бойыҥды 

улурканып, бистерле куучындажып-эрмектежерине, јескимчилӱ болып 

турган-ба саа?» – «Јок, -деп, айдып туру, – кӱндӱлу нӧкӧрлӧрим, мен 

улурканып турганым јок, слердеҥ јескинипта турганым јок. Мен кунугып, бу 

чӧл-ле барып турган керегим мындый, мен айлымда эмегенимди артрызып 

салдым, бистиҥ помещик дезе сӱрекей кату, казыр кижи эди. Согып турар, 

чыбыктап турар, арайла тынын айрып албай турар. Је буда кем јок, саконынаҥ 

неме јок, ол мында јуукта коомой кылык таап алды, - кӱчӱктерди ӱй улустыҥ 

эмчектерине эмизип, азрап турар болып барды". 

Бу чӧлле базып отурган кижилер, бу керекти ончозы шӱӱжӱп, табыжып 

тура берди. Слер бойыгар билип турар, чӧлдӧ јӱрген кандыйда кижи, јайым, 

бойыныҥ табына барып, саналу јӱрет: кажылары бойыныҥ айлындајӱргенде, 

магат јок, крепостной болып јӱрӱп турат, чӧлде дезе, бойын бош-јайымга 

бодоп јӱрет. Је бу улустыҥ ортозында, службада турган кижилер учурайт, 

салдатка јӱреле оноҥ айрылып јангандары. Шак бу мындый кижилер 

Алексейге айдып туру: - «Слердиҥ деревнеде ончозы, тенек улус јуртап турган 

болор. Кӱчӱктерди ӱй кижиниҥ сӱдуӱе азрап, ӧскӱрӱп турган деп, закон бу 

телекей бӱткенинеҥ бери, качанда кандыйда јерде јок болгон». 

Бу айткан эрмектерди Алексей сӱрекей јилбиркеп угуп, бойыныҥ 

саназына алынды. Чанактарды ээчий базып отурарда, чичке јол мыйрылып 

узап турды, ол дезе јаҥысла санаа шӱӱп турды: «мындый закон јок турбай, 

закон јок турбай! Је, јакшы!!! Тӱн орто айлына јанып келди. Эмегени дезе, оны 

уткуп турганы јок, тураныҥ одын-да јарытпай турды. Болчок туранын ичинде, 

кижиниҥ јайнуунда чилеп караҥуй турды. Турага кирип келерде, кабайда јаш 

балазы ыйлап турды, толыкта дезе, кӱчӱктер кыҥзыжып турды. «Сенде бу 



мындый не бар? – «Бу – ба? – деп эмегени сурды, - кудай бир уул берди». Бу 

толыкта дезе, кӱчӱктер; сен оны бойыҥ билериҥ деди. – «Сен бойыҥ оны 

билип туруҥ ба? Мен дезе оны кӧрӧр кӱӱнӱм јок! Кайда ол кӱчӱктерди бери 

бер!» – деп Алексей айтты. – Кӱчӱктердиҥ бирӱзин колына каап алып, 

экинчизин дезе экинчи колыла алды. Мойнынаҥ кезе тудуп алала, ойто јаткан 

јерине салып ийди. – «Је бойыныҥ јаан килинчеги учун кудайга мӧргӱ, 

уулыҥды чеберлеп азрап јӱр», - деди. – «Кӧрзӧҥ, ол кабайдагы уулдыҥ ыйлап 

турганын» - деп јакаарды. 

Эртенги кӱнде, эртен тура ийт азраачы улус келди. – Анда кӱчӱктер су-

кадык јӱрӱбе? – Бери кӧргӱс! Кайда эди?» дешти. «Та ненеҥ болгой, олор 

ончозы ӧлӧ берди» – деп ого айтты. «Бу нени айдазыҥ? Экилези ӧлди эмеш 

пе?» – деп сурадылар. «Эки кӱчӱк экилези ӧлӧ берди» – деди. «Бу недеҥ болып 

ӧлди?.. Айт! Је ӧлгӧни биске керок јок. Ӧлгӧн деп, баринга айдып 

баргайыбыс... Бу улустыҥ ӱсти орто, эжиктеҥ Алексей кирип келди: - «Слерге 

мында не керек? Не керекке боо келгенигер? Закон кайда? Јаш балазы дезе, 

кабайда ыйлап туру, кӱчӱктери дезе ӱй кижиниҥ эмчегиниҥ сӱдин эмип туру. 

Мынаҥ кедери барыгар, ийт-азраачы таҥмалар! Мениҥ кӧзиме кӧрӱнбер! – 

Алексей кыйгырды. «Сен Алексей биске тыҥыба, не кыйгырып туруҥ. Бий 

бойыбыс билинип келген эмессибис, баринга угузарыбыс» – деп ийт 

азраачылар айтты. Олор оноҥ барала, бойыныҥ кайракан акызына, ончозын 

куучындап бердилер. – «Је слер нени эдерге туругар?.. Ол ӧлгӧн кӱчӱктерди, 

бӧскӧ салып экелзин» – деп, барин јакару берди. Олорды ӧлгӧн кижи чилеп, 

кеден бӧскӧ јалбагынаҥ салала, тӧрт кижилер тудунуп экелдилер. – Экелген 

кӱчӱктерди барин тудуп кӧрӧлӧ айтты: – «Килинчеги јок кӧркӱйлерди кудайы 

јок таҥма ӧлтӱрӱп салтыр» – Бойы дезе ыйлай берди. Оноҥ ийтерге курсак 

азып, бери турган казанчыларын кычырып алала, – «Ийтерге суладаҥ койу 

кӧчӧ кайнадып берзин» – деп, јакару берди. Алдында-да керек ондый ок болып 

турды: ончо ийтерди тойо азраарына, тӧртӧн кӧнӧк, ол эмезе оноҥ до кӧп, кӧчӧ 

кайнадып берип туратан болды: кӧчӧзин кайнадып алган кийнинде, ийтерди 

азрап туратан болгон. Бу тужында, барин казанныҥ јанына отурып алала, 



јанында кеден бӧстӧ јаткан кӱчӱктерин салып алды. – «Алексейди бери 

кычырып экелзин!» -  деди. Алексей базып келди. – «Бу бурузы јоко ӧлтӱрткен 

кӱчӱктерди кӧрӱп туруҥ-ба?» - деп айдарда Алексей айтты: «Кӧрӱп турум. Је, 

барин, кӱчӱктерде буру јок болзо, кижиде не буру бар? Кижи кандыйда болзо 

кӱчӱктеҥ артык эмес пе?». 

«Сен кал јӱректӱ, таҥма, булардыҥ тынын сен ӱстиҥ бе?» – деп барин 

калјуранып айтты. «Јок, мен булардыҥ тынын ӱспедим, је слер дезе, мындый 

законды кайдаҥ таап алдыгар. Јаш бала крестян кижиниҥ балазыда болзо, 

кудайдаҥ буткен, оныҥ сӱнези, кижиниҥ сӱнезиндий болып јат. Јаш бала 

курсак кабайда ыйлап турар, слер дезе ӱй кижиниҥ ару эмчегин кӱчӱктерле 

быјарзыдып јадыгар... Ол слердиҥ ийттеригер ончозы кырылып ӧлзӧ кайдат. 

Албаты ончозы тенек санаалу: бу ийттерди ончозыныҥ тынынӱзеп, кырып 

салар керек!» – деп Алексей айтты. Бу-ла артучында айткан сӧсти айдып 

ийерде... – Панкратов – деп барин артучында кыйгырып чыгала, отургуштаҥ 

туруп чыкты... Отургуштаҥ туруп чыгала, Алексейге базып келеле, оны 

тӧжӱнеҥ ийде салды. Алексей кайра чалкойто јыгылып барып јадала... бажыла 

изӱ казанга тӱшти!.. 

Ӱнде чыкпады... Ийт азраачылар јӱгурӱп келип, оны казаннаҥ чыгарып 

алды... бастра бойы изӱ кӧчӧзине быжып барды. 

Ийт азраачы улустыҥ ортозында тал-табыш чӧйӱлӱп барды. Ончозы 

кӧлзӧӧндӧжӱп барды. Бу ийт азраачы улустыҥ бирӱзи Алексейдиҥ карындажы 

болгон... Баринныҥ ӧргӧӧлӧри јар бурт эдип јӱгуреле, мултык алдылар... Барин 

дезе дворыныҥ улустарына (јалчыларына) ууланып јӱгӱрди, јалчылары дезе 

бӧӧрӱлер чиилеп, баринды кӧрӧр кӱӱни јок турдылар. Ол орто холоптордыҥ 

јӱректери кайнап чыкты. 

В.Г. Короленко. 

 

Сурактар. 

1. Панкратов деген баринныҥ казырланып улусты кыйнап турганы незинеҥ билдирип 

турды? 

2. Баринныҥ кыйынду кылыктарыла Алексей канайда удурлажып тартышты?  



3. Помещиктиҥ казырланып, улусты кату кыйнап турганына, крепостной кижилер 

карууды канайда берип турды? 

4. Слердиҥ ӧскӧ кычырган книгелердеҥ помещиктер крепостной улусты кыйнап 

турганын кӧргӱзӱп бичигени кандый немени билеригер? Кандый книгеде оны бичиген? 

5. Эмщиктиҥ айткан эрмегинде, кандый јарабас, келишпеген сӧзи бар, оны таап алып, 

ӧскӧ сӧслӧ солып алыгар. 

 

Генерал Топтыгин. 

 

Корон ачу соок, 

Кышкы кӱнниҥ эҥиринде, 

Калык јон кайкап кӧрӧр.  

Кайкамчыкту мындый керек болды: 

Ойто кайра атанатан, 

Огош јашту эмщик, 

Тӱс эмес кайыр јолло, 

Столмолу темдектӱ јол-ла, 

Килеҥ эмес корсокту јол ло,  

Меҥдебей араайынаҥ, 

Ийт једериле јелдирип отурды. 

Аттары оныҥ коомой эмес, 

Оозын тартырбас калју эмтир. 

Ондыйда болзо бу эмщик, 

Араайынан барып јадар эмтир. 

Бу мынайып барып јатса, 

Онын кийнинеҥ, 

Аҥ јайзаҥы айуны,  

Оныҥ ээзи тартып клеетти. 

Эмщик кийнинеҥ једе келип кыйгырды: 

«Отургузуп алзаҥ бисти уулчак.  

Ойын кокырла барарыбыс» - деди. 

Оны укан эмщик 



Алаҥтып оноҥ сурады: 

«Канайып туруҥ ӧбогӧн, 

Казыр айуны канайып тартатан? 

«Айунаҥ коркорыҥ јок, 

Ол бисте јобош, 

Тартып бисти јетирген учун, 

Артык чӧӧчӧй аракы берерим». 

Мыны укан эмщик, 

Кабак аракаа кычыктап, 

«Отуругар» деп айдала, 

Отырар јерин јайладып берди. 

Оноҥ ары јӱрӱп ийдилер. 

Араайынаҥ ачу аракы, 

Федяныҥ сагажына эбелди. 

Трифонныҥ садып турган кабагын, 

Ичерге јилбиркеди. 

Кабака јеткен сооҥдо, 

Кычырдылар Федяны. 

Кабак ичерге барарда, 

Јакып айтты айуга: 

«Бир часка сакып ал, 

Час бажында келерибис» деп, 

Айу јобожынаҥ унчукпай отурып, 

Карый берген карыган ошкош, 

Јанысла табажын јалап отура, 

База илчирмезин шыҥырадып отурды. 

Час ӧдӧ берди, 

Барган уулдар јок болды. 

Чакып айу чыдашпай барды. 

Барган уулдар удадылар. 



Аайы бажы јок аракыдай берди. 

Айу олорды сакып бобой,  

Ары бери јылыжа берди. 

Чылап јобогон аттар, 

Турган јерине ӱргӱлей берди. 

Соок эҥир кире берди. 

Сооксынып аттар калтырай берди. 

Ачу корон соок, 

Тӱнде јаба катулана берди. 

Аргыштарын сакыган Михаил Иваныч, 

Алаҥтып чанакта кыймыктай берди. 

Аттар ары болуп бырт этти. 

Айдары јок јаан јеткер мында чыкты. 

Мишка ӧбӧгӧн огырды. 

Коштой јеккен ӱч ат, 

Кай-калју бышкырды. 

Кӱзӱҥи табыжын угуп, 

Федя кабактаҥ чыкты. 

Чыга јӱгӱргени калас болды, 

Сӱрӱжӱп аттарга једишпеди. 

Канайткан неме бу болотон деп, 

Јеткер калак мында чыкты. 

Кай калју ӱч ат, 

Кату јол ло ойлоорго: 

Кара тӱктӱ айу ӧбӧгӧниҥ, 

Калактап огырганыда кайкамчык эмес. 

Јаман јолдо чанак ташталганда, 

Јадып чыдажып болбой, 

Јаманданып айу огурды. 

Јайну онту болды. 



Айландыра мындый табыш угулат: 

«Арула јолды тӱргеде, 

Ату чуулу Топтыгин генерал, 

Айлы ичеенин јаар барып јат» деп. 

Муны кӧргӧн ӧбӧгӧндӧр, 

Серт эдип тӱжет. 

Муны укан кадыттар, 

Куу куды чыкылайт 

Јаман јолго чыдашпай, 

Самтар тӱктӱ огырат. 

Салымым мениҥ не болды деп, 

Санаркап калактап отырат. 

Айуды сескен атарга дезе, 

Аайы јок коркуш болуп, 

Тура тӱжӱп тыштанбай туруп, 

Бар чыдалыла он беш чакырымда,  

Маҥтадылар, кӧӧркийлер. 

Станция јаар кӧндуре чике, 

Јегӱлӱ ӱч ат барып јат. 

Јорыкчы дезе бажын булгаган. 

Чанакта энчикпей отуруп јат. 

Тумчуктагы тегеликти канайып уштуур деп, 

Эбин бедиреп отуруп јат. 

Станцияга јеткен бу аттар,  

Тура тӱшти кӱрентикте. 

Иш баштайтан кӧрӧӧчи, 

Кӧрӧргӧ уткуй чыкты јорыкчыга. 

Кӧрзӧ будына кийгени сопок, 

Јардына кийгени айу терези тон эмтир. 

Меҥдеген бойынча кӧрбӧй калды,  



Эрдинде оныҥ темир барын. 

Эмщиги кайда мунын деп, 

Сагыжына алынып сананбады. 

Меҥдей шыҥдай кӧрӧрдӧ,  

Келгени јаан баатыр эмтир. 

«Генерал кижи келген туру» деп 

Картузын суурарга меҥдеди. 

Коркынып сӱреетип, 

Оноҥ мынайда айтты: 

«Јаан кижи слерге, 

Эзен амырын јетирип турум! 

Јакыллта неме бар болзо, 

Јакарыгар, бӱдӱрейин. 

Амзап ичерге аракы керек-пе? 

Ажанып ичерге чай керек-пе?» 

Баринга болужар деп, 

Карган ӧбӧгӧн сананды. 

Анаҥ болужын сакыбай, 

Айу бар кӱчиле огырды. 

Муны укан кӧрӧӧчи, 

Куу куды чыгып туура калыды. 

Кудай каан дезеҥ база! 

Бу кандый неме болотон. 

Акту сагыжымла, 

Ар кӱчӱмле, 

Траг ичинде, тӧртӧн јылга иштеп келдим. 

Кандыйда кату генералдарды, 

Кӧп кӧргӧм, мундыйды кӧрбӧдим. 

Оозымда ӧскӧн тиштеримниҥде 

Омырткада сӱскен кабыргаларымныҥда, 



Кӧбизи олордыҥ јетпей туру. 

Кудай Исус дезеҥ, 

Бу мундый генерал,  

Байала јаҥыдаҥ табылган туру!». 

Олор мында мунайып турганда, 

Олорго эмщиктер јӱгӱрӱп келип,  

Базала алаҥ кайкаштылар. 

Ару колдыҥ кереги эмес,  

Недее башказы бар эмтир деп, 

Чек јаҥду јон јуулып, 

Алаҥзып муны кайкадылар. 

Ичеенде айу огырган-чылап, 

Чанакта генерал огырат. 

Јалтанчактары качтылар, 

Јалтанбастары каткыга эртип, 

Чанакты эбире курчадылар. 

Кӧрӧӧчи коркуп узак кийнинеҥ, 

Мунайда кыйгырат: 

«Тура јаар барадыгар ба?» 

Мишка база катап огырарда, 

Кӧрӧӧчи куды чыгып качты. 

Муны укан арткандарыда, 

Куу куды чыгып качтылар. 

Эки часка чанакта, 

Калју генерал јатты: 

Эҥ учунда бу тушта, 

Јорыкчыла эмщик келди. 

Сагалду Трифон ӧбӧгӧн, 

Чек албатыга сагыш алындырды.  

Чанактаҥ урада, 



Топтыгинды сӱрди... 

Эмщикти дезе кӧрӧӧчи, 

Мал деп айткылады. 

    Н.А. Некрасов 

 

Сурактар. 

1. Канайта Михаил Иванович Топтыгин станцияга келди? 

2. Кӧрӧӧчи канайда уткуды јорыкчыны? 

3. Нениҥ учун кӧрӧӧчи айуды генерал деп бодогон? Кӧрӧӧчи бойыныҥ јӱрген 

јӱрӱминде кандый генералдарды кӧргӧн? Нениҥ учун кӧрӧӧчи сананган... «Оозымда ӧскӧн 

тиштеримниҥде, омырткада сӱскен кабыргаларымныҥда, кӧбизи олордыҥ јетпей туру...» 

деп? 

 

Студенойда2 кыштаганы 

 

Кийик аҥнын терезинеҥ эткен, тӱлеп барган јакызын јабынып, карган 

апшыйак печкениҥ јанында турган, тактада јатты. Таҥ адып келгениниҥ 

аайынол билип албай турды, - таҥ сӱрекей орой келип, јер јарып туратан 

болгон, оо ӱзеери кечеги эҥирдеҥ ала, теҥерини кӱстиҥ койу, кара-кара 

булуттары бӧктӧп бӱркӱп салган болды. Уйкудаҥ турар кӱӱни јок болды: 

болчок турада соок болды, бу канча кӱннеҥ бери апшыйактыҥ бели ле буды 

оорып, сыстап турар болды. Уйкы база келбес болды, тӱн ӧткӱрер болып, 

јалбактанып, јадып турды. Је, меҥдеп туруп алала, кӧӧркий кайда баразыҥ?  

Ак-тӧш эжиктеҥ чыгарга суранып, эжикти тырмап турганынаҥ, апшыйак 

ойгонып келди. – Ак-тӧшти вогул3 улустаҥ алып, азрап алган чокыр ийт 

болды.. Ол бу болчок турага јуртап јатканынаҥ бери, он јыл ӧдӧ берди. 

                                                             
2 Студеный  - Урал јеринде бир агын сууныҥ ады. 

3 Вогул – Уралдыҥ кӱнниҥ тӱндӱк талазында јуртап јаткан национал улуста Вогул деп 

укту албаты бар 

 



– Мен сениҥ ижиҥди аларым, Ак-тӧш! – карганак бойыныҥ тонына 

бажыла бӱркенӱп, ороноло, туруп унчугуп ийтке чугулданып турды. – Сен 

базала тырмактанып кӧрзӧҥ, кулугур, мен сениҥ ижиҥ аларым. 

Ийт эжикти тырмаарга болбой бир кезекке токтоп барды. Оноҥ кенерте 

чичке ӱниле узада, улуп јада берди. 

– Адаҥныҥ эдин ји! Бӧӧрӱлер јизин сени, кулугурды! – апшыйак 

чугулданала тактадаҥ кӧдрӱнӱп турды. 

Карачкыда эжикке базып келеле, эжикти ачып берди, бойы, эжиктеҥ 

бажын чыгарып, кӧрӧлӧ аайын билип алды: оноҥ бери недеҥ улам ооруган, 

ийт недеҥ улам ӱргенин билип алды. Эмеш ачылган эжиктеҥ кӧрӱнӱп турган 

јер, ончозы ак карла бӱркелип калтыр. Ак кар кейде кущтыҥ јуҥындый 

јалбаактап учуп, јерге тӱжӱп турганы, караҥуй тӱнде иле кӧрӱнӱп турды. 

Тураныҥ ичинде карачкы болды, ак карда дезе ончозы иле кӧрӱнӱп турды. – 

Суудыҥ ол јанында, артпактап кӧрӱнӱп турган кара агаштыҥ кебери, баштары 

стенедий турды, агын суузы карарып чыкты, сууга тӱжӱре турган, јаан-јылым 

кайа карарып турды. 

Сӱрекей керсӱ ийт, ачылган эжиктиҥ јанында отуруп, эрмек айдып 

тургандый, ээзи јаар керсӱ кӧзи ле кӧрӱп турды. 

– Је, нени эдезиҥ, божогоныҥ ол туру! – ийттиҥ тил јокко, сураган 

эрмегине апшыйак каруузын берип айдып салды. – Бирде неме эдип болбос, 

божогоны ол туру... Ончо божогон!.. Ийт јалганчып, јаҥыс ээзин уткуп турган 

чылап чичке ӱниле кыҥзыды. 

– Је эмди божогон! Је нени бӱдӱрӱп аларыҥ, Ак-тӧш! Бис экӱниҥ јыргалду 

кызыл јай ӧдӱп барды, эмди бойлорыбыстыҥ куйдый уйабыска кирип алып, 

јадатан турубыс. 

– Аа…  сен кышты сӱӱбей туруҥ ба, а? – јердеги таштаҥ јазаган печкеге 

отты салып, апшыйак бойыныҥ ийдиле эрмектежип турды. – Кыш сениҥ 

кӱӱнӱҥе јарабай туру ба, а? 

Апшыйак печкеге от салып, одырып турганча таҥ јарып келди. Кыштыҥ 

боронтып барган эртен турагы қӱн кӧрӱнбей турды, кӱн бойыныҥ јылу 



јаркынын тийдирип кысканган неме чилеп, тийбес болды. Карачкы тураныҥ 

ичинде, ары стенезине јаба уур плакаларынаҥ эткен нары (орындарын) кижи 

јӱкле танып турар болды. 

Балыктыҥ кууктарыла јапшырып салган, сок јаҥыс кӧзнӧктиҥ јарымынаҥ 

јарык коомой ӧдӱп турды. Ак-тӧш дезе, эжиктиҥ јанына отурып, унчукпай, 

ээзиниҥ иштенип турганын ајыктап, кӧрӱп отурды. Каа-јаа куйругыла 

јалганчып турды. Је, ийтте болзо, бир качан унчугар јаҥду. Ак-тӧш базала 

эмеш кыҥзыды. 

– Акыр мендебе, – суулу чой казанын, от јаар јууктада тургузып, ээзи Ак-

тӧшкӧ каруузып айтты. – Меҥдебе, оройтыбазыҥ... 

Ак-тӧш полго јадып алала, сӱӱрӱ тумчукту бажын, эки колына салып 

алала, эки кӧзин ээзинеҥ салбай јатты. Качан апшыйак, јыртылып калган, кой 

терезинеҥ эткен кыскачак тонын јардына кийип алганда, ийт сӱӱнӱп калып 

келеле, сӱӱмчилӱ ӱниле ӱрӱп, эжик јаар уланды. 

– Мениҥ белим ӱчӱнчи кӱнге оорып турганы, тегиннеҥ тегин эмес болгон 

эмтир, деп айдып, апшыйак эжигинеҥ чыгып турганда, ийдине айдып турды. 

Јут болорына оорыганы чын эмтир. Кӧр ол кардыҥ келип јаап турганыныҥ 

коркуштузын... 

II. 

Бирле тӱнде айландра ончо неме кубулып барган: агаш бери јууктап 

келгендий кӧрӱнӱп турды, суу чичкерип барган аайлу болды, кышкыдагы 

булутар, чиби ле јойгон агаштардыҥ баштарына арайла тийбей јерге јаба 

тӱжӱп, теҥериле јылып браатты. Айландра јерди кӧрӧргеде эби јок болып, 

кунукан немедий кӧрӱнӱп турды, быркырак ак кары, кейде айланыжып, табыш 

јогынаҥ, тоҥып калган јерге, тӱжӱп турды. 

Апшыйак кайра болып, бойыныҥ болчок туразын јаар кӧрди. Болчок 

тураныҥ ары-јанында, каа-јаа јыра агашту ла састыҥ кату ӧлӧҥдӱ, јалбак сас. 

Узак јерге чӧйӱлӱп барган турды. Бир канча тоолу јерде, ӱзӱктӱ, бу сас јер, 

бежен берсте кирези јерге, оны артрызып турды. Бу болчок тура бир ле тӱнде, 



јерге кийдире бадалып калган немедий болып апшыйакка сӱрекей кичинек 

кӧрӱнди. 

Суудыҥ јарадында, кичинек кеме турды. Бу кемеге, эҥ ле озо, Ак-тӧш 

калып, кирип алды, эки колына кемениҥ јаказына тебинип алала, сууды кечире 

кайа јаар, сууды ӧрӧ курч кӧзиле кӧрӱп, арайынаҥ кыҥзыды. – Сен ажындра 

неге сӱӱнӱп туруҥ – деп апшыйак оо кыйгырып айтты. – акыр сакып ал, неме 

јок болып куру арпайлы... 

Куру эмес деп, ийт билип турды. Оноҥ базала кыҥзыды: cуудыҥ кӧлӧӧн 

јеринде тургускан кармактардыҥ ӱстӱндеги агаштары, сууга чӧнӱп барганын 

ол кӧрӱп турды. Суудыҥ јаказыла кеме, сууды ӧрӧ чыгып турды. Апшыйак бут 

бажына кемеге туруп алып, узун агажыла темденип, кемени суу ӧрӧ ийдип 

турды. Салган кармактары куру эмес деп, ийттиҥ кыҥзып турганынаҥ, 

апшыйак билип алды. Сууды кечире тарткан, армакчыда кармактары, 

ӱстӱндеги агаштарын, чындапта, сууга чӧҥӧ тартып салды, качан кеме, оо 

јууктай келгенде, суудыҥ ӱстӱнде агаштары там тереҥжип, сууга чӧҥӱп 

барды. 

– Бар турбай, Ак-тӧш... 

Балык тударына салган јепсели мындый болды: сууды кечире армакчы 

тартып салды, бу армакчыга чичке кендир учуктап, база кылдаҥ, кармакту кӧп 

учуктар буулап салган. Учык сайын бир кармакту болды. Армакчыныҥ учына 

кемеле једип келеле, апшыйак арайынаҥ, оны чебер алып, армакчызын кемеге 

салып, тура берди. Аҥдап таап алганы јакшы болды: эки јаан бел тудулды, бир 

канча тоолу судактар4 тудулды, бир чортон база беш кирези стерлядь. 

Тудулган чортоны сӱрекей јаан болды, оны ӧлтӱрӱп аларына кӧп оролыш 

болды. Апшыйак чортонды арайынаҥ кемезине јууктадып тартып алды, оноҥ 

оны бажы орто агажыла сокты, талып барган кийнинде, оны кемеге чыгара 

тартып, кемезине салып алды. Ак-тӧш кемениҥ тумчугына отурып 

апшыйактыҥ иштеп турганын сӱрекей ајыктап, кӧрӱп турды. 

                                                             
4 Судак, стерлядь Уралдыҥ сууларныда бар балыктыҥ ады. 



– Стерлядка јиирине сен сӱӱп туруҥ ба? – балыгын кӧргӱзӱп апшыйак Ак-

тӧшти ӧчӧп турды. – Балык тударын дезе билбес... Акыр бикӱн балык 

кайнадып јиирис. Јут кӱнде балык кармакка јакшы тудулат... Балыктар 

кыштаарына кӧлӧӧн јерге јуулып јат, бис экӱ дезе, бу кӧлӧӧн јерлеринеҥ оны 

тудуп турарыбыс: ончозы бистиҥ колго кабылар. Је эмди јанып кӧрӧлик!.. 

Судактарды илип кадрып саларыбыс, оноҥ ары садучыларга садып 

турарыбыс. 

Балыкты апшыйак јаштаҥ ала белеттеп туратан болды: бир јарымыг кӱнге 

кадрып, бир јарымын тураныҥ ичине кадрып турды, арткан балыкты, колодец 

ошкош, јаан ороого салып турды: ороого салган балык, Ак-тӧштиҥ курсагы 

болды. Јаш балык јыл айландра тӱгенбес, бар болды, балыкты тузап јазап 

турарына, тус једишпей турды, кулур база једикпестӱ болды, эмди тургуза 

тӱгенип барган аайлу, кӱндер кӧп болды. Азыкты апшыйакка бир кышта 

экелип берзе, бир кышка јетире катап экелбес болды, јыл айландра јиирин, 

бирле катап экелип беретен болды. 

– Јаан удабас обоз келер, – деп апшыйак, Ак-тӧшкӧ айтты. – Бис экӱге 

кулур, тус, тары экелип берер... Јаҥысла бис экӱдиҥ јуртап јаткан болчок 

турабыс, јайрадылып ӱрелип барарына једе берди, Ак-тӧш. 

III. 

Кӱскӱ кӱн кыска. Апшыйак јаантайын бойыныҥ болчок туразыныҥ 

јанына ары-бери базып јӱрет, оок-тек немелерди, ак карга бастыртпаска 

кичеенип, јуунадып турат. Бир јерде тураныҥ пазтарынаҥ јеҥес чыгып, тӱжӱп 

калды, экинчи јерде дезе, тураныҥ толыгы чирип, одылып калтыр; ӱчӱнчи 

јерде тураныҥ толыгы јемирилип барарына, јууктай берди. Јаҥыдаҥ болчок 

тура тударга бултыр керек болгон, је, јаҥыс кижи, ондый ишке канайда 

чыдаар. 

«Је, канайып, канайып база бир кышты кыштап алар болбойым» – деп 

стенезин малтала согып, апшыйак шӱӱ турды. – «Је, јаан удабас, обоз келер, 

ол тужында кӧрӧрибис...» 



Кар тӱжӱп, суулары тоҥып барганда чанактыҥ јолы чыканда, обоз једип 

келетен тужы болды, ак кар јерди бӱркӱп салганынаҥ, апшыйактыҥ саназы 

келетен обозто болды. Улусты ол, јыл ичинде бир ле катап кӧрӱп јолыгатан 

болгон. Онойткондо, шӱӱлте-сана кӧп болды. Апшыйактыҥ айдып турган 

эрмегин. Ак-тӧш билип турган немедий турды. Апшыйак «обоз» деп сӧсти 

айтканда, Ак-тӧш сӱунӱп чыгып. Кыҥзып туруп, апшыйакка каруу сӧс айдып 

берерге турган неме чилеп. Сууды ӧрӧ кӧрӱп – ол, ӧрӧги турган учуктаҥ обоз 

келип, кӧрӱнӱп келер деп тумчугын сууды ӧрӧ уланып, кӧргӱзӱп турган аайлу 

болды. 

Болчок турага јаба тудуп салган, јаан кажаган аайлу неме бар болды, 

јайгыда ол алмар болып турды. Кышкыда дезе, оо келген эмщиктер конып 

туратан болды. Аттарга ыжык, јылу јер эдип алар болып, апшыйак кӱстеҥ ала 

бӱрлӱ, бешпек, јаш јойгондорынаҥ чулан аайлу неме јазап туратан болгон. Јол 

јок јериле, келип турган аттар ончозы терлеп барала, чине-кӱчи чыгып, кӱн 

чыгар јеринеҥ сӱрекей салкын келип турганда, аттарга салкыннаҥ јажынар, 

ыжык јер керек болды. Салкындар дезе, сӱрекей јаан тӱжет айдарда салкыныҥ 

кӱчине агаштар чыдабай, бойыныҥ будактарын кӱн тӱштӱк јаар уулап 

ӧскӱрет. 

Ишти иштеп турала, апшыйак болчок тураныҥ кӧзнӧгӧниҥ јанында 

тоормошко отурып алды. Ак-тӧш оныла кожо отурып алала, бойыныҥ керсӱ 

бажын апшыйактыҥ тизезина салып алды. Карганак нени шӱӱп отурды? Эҥле 

башкы тӱшкен кар, апшыйакты сӱӱндирип турды, ол эмезе кунуктрып турды, 

сагыжынаҥ чыкпаган, эскидеги немени эзедип турды. Ол озогы неме, 

Студеный деп, суу тӱшкен тайгаларыныҥ ары-јанында болды. Ондо ол бойы 

алдынаҥ бойыныҥ туралу болды, бала барказы бар болды, тӧрӧгӧндӧри бар 

болды, эмди дезе бирде неме артпады. Апшыйак ончозынаҥ артык јажап 

барды, эмди дезе, ӧлӧр салымы бу ээн јерде болып учурады, ӧлӱп барзаҥ, - 

сениҥ сӧӧгиҥде тудар кижи јок болор. Сӱӱнер неме-сагышла ийт болды. 

Апшыйак ийтти, кижини сӱӱп турганынаҥ артык сӱӱп туратан болды. Бар јок 

санаазы јаҥысла ийтте болды, ийт апшыйакты база сӱӱп турды. Мындый 



керек, јаҥыс катап болгон эмес, - качан апшыйак аҥдап барганда, апшыйакты 

айуга тутурбаска, Ак-тӧш бойыныҥ тынын кысканбай, айула согыжып турды, 

мындый јалтанбастыҥ керегинде, Ак-тӧш эки катап айуныҥ колына кирип, 

тынын арайдаҥ айрып чыкты. 

– Је, сен де база карый бергеҥ эмей, Ак-тӧш, деп айдып, ийдин сыймап, 

карганак айдып турды: – Кӧрзӧҥ, сениҥ белиҥ де, бӧӧрӱниҥ белиндий тӱс 

болып барды, тижиҥ де мокор барган, кӧзиҥде бороро берди... Эй, карганак, 

кышкыда сени бӧӧрӱлер јип салар болор! Бис экӱдиҥ ӧлӧр ӧйис јууктап келген 

туру... 

Ӧлӧрине ийт јӧпсинип отурды... Ол бойыныҥ бастра эдиле, ээзине јаба 

сыгынып алып ыйлап турган немедий, кӧзин јумып турды. Апшыйак дезе 

кыймыктабай отурып, карарып барган сууга, табыжы јок тым турган агашка 

кӧрӱп отурды, јык бӱткен кара агашту тайгазы, тудуш турган, кӧк стенедий, 

канча-канча јӱс километр јерге чӧйӱлуп, соок талайга јетире барган, ортозында 

Студеный суу тӱшкен, теҥерее тӱртӱлген тайгазы јар, – јаан санага тӱжӱп 

кыймыктабай отурып-алып, кӧрӱп турды. 

Апшыйак муны шӱӱп сананып турды. 

Апшыйак бойы Калва сууда, јыш агаштыҥ ортозында туйук јерде, Чалпан 

деп деревнеде ӧскӧн. Бу деревне јыш агаштыҥ ортозында, ӧскӧ јурттаҥ 

сӱрекей ураак турды, аш чыкпас јер болды, јаткан эр улустар, аҥдап јӱрӱп, бир 

јарымы суула агаш агазып, кажылары балыктап јӱрӱп азранып туратан болгон. 

Бу деревне, сӱрекей јокту деревне болды. Чердын5 крайдыҥ деревнелериниҥ 

ортозына јуук, тӱҥей болды, оныҥ учун деревнениҥ улустары кӧп јаҥы, ӧскӧ 

јерге барып иштенип јӱрӱп, курсагын таап, јип јӱретен болды: Усолье деп 

јерде, тус кайнадып турган иштерге барып туратан болды. Вишере деп суу ла 

агаштар агазып турган ишке барып, иштенип турар болды, ондо агаш кезип 

агызып турган којойымдар, јаан кара кемелер (баржалар) јазап туратан болды, 

ол кара кемелерди, агашту. Кама деп сууда турган, темир эдер заводторына, 

                                                             
5 Чердынь – дегени Свердловский  областа эскидеҥ турган городтыҥ ады. 

 



суула јеттирип турды. Апшыйак ол тужында сраҥай јиит болды, деревнениҥ 

улустары ол тужунда, оны Елеске Шишмарем деп, чоло адыла адап туратан 

болды – олордыҥ бастра билези, Шишмар ӧбӧкӧлӱ улус болды. Адазы аҥдап 

јӱретен болды, Элеске дезе јаш уулчак тужында, оны-ла кожо, Колво суудыҥ 

ончо јерлерине јӱрӱп келген. Аҥдап јӱрерде, олор сымда, тийиҥ, сузар, ак-

кийик, айуда ӧлтӱрӱп адып јӱрди, - табарышкан ла аҥды адып, ӧлтӱрӱп турды. 

Айылынаҥ чыгып, эки ол эмезе ӱч неделеге чыгара аҥдап јӱрӱп, јанып туратан 

болды. Элескениҥ јажы јаанап, чыдалду ээр болып келген кийнинде, кижи 

алып ӱйленип алды, алдынаҥ бойыныҥ туралу, Чалпан деп јерде јуртай берди, 

бойы дезе, алтындагы аайынча аҥдап јӱретен болгон. Јӱргеери Элескениҥ 

билелери кӧптӧп, јаанап турар болуп барды; эки уулду бир кысту болды, 

јакшы уулдар ӧзӱп турды, јажы јаанап карый берзе, адазына сӱрекей 

болышкадый уулдар болор эди. Халера деп оору келген јылда, Элескениҥ 

билези ончозы ӧлӧ берди... Бу ачу-коронду керек, кӱскӱде болып барды. Ол 

ак-кийиктер аҥдап барган нӧкӧрлӧриле кожо јышка тужы орто деп барды. 

Барарда билелӱ кижи болып барган, јанып келер болзо, сок јаҥыскан болып 

артыптыр. Ол тужында Чалпан деревнениҥ јарым албатызы ӧлгӧн болгон. 

Чалпан деревнениҥ эр улустары, иштенерге барып келип турган, Кама деп 

јердеҥ олор холера оору Колво деп јердеҥ экелген. Олор, бу кайкамчылу ӧлӱм 

ооруды, кожо экелдилер, бу оору дезе, кижилерди, јаш ӧлӧҥди чалгыла 

кескендий, кезип турды. 

Элеска узакка санаркап јӱрди; экинчи катап кижи албады, катап билелӱ 

болорына орой болды. Онойдо бойдоҥ бойынча артып калды, 

алтындагызынаҥ артык аҥдап турар болды, Агаш ортозында оо јӱрерге 

сӱӱмчилӱ болды, је, Элеске бойыда, мундый јӱрӱм јадышка ӱрене берди. Је 

мунда да, ол сӱрекей кату тӱбекке учурады. Бир катап ол айуныҥ изин истеп, 

айуныҥ уйазын таап алды, јакшы аҥҥа табарыштым деп, шӱӱп турды, - мен 

оны ӧлтӱрӱп салзам, Чердын деп јерде мее айуныҥ терези учун, бӱдӱн беш 

салковойды берер деп, шӱӱп турды. Мындый аҥды ӧлтӱрерине бычакту-ла 

јыда-лу барып ӧлтӱрӱп туратан болды, бу тужында дезе, та не болгон болбой? 



Ол јастырды: Элескениҥ буды тайкылды, айу ӱстӱ орто келип, Элескени ала 

койып, кӧмӧ басты. Казырланып барган аҥ, аҥчынын ӱзе эди-сӧӧгин уужап 

салала, колынла, јӱзиндеги јагын чыгарып салды. Эҥмектеп туруп, Элескей 

арайынаҥ айлына једип алды, мында оны, деревнениҥ тармачы кижизи јарым 

јылга чыгара эмдеп турды: је тӱрӱ артканда болзо, кенеген кижи болып артты. 

Алтындагызындый агашка барып, узак јерге аҥдап, јӱрӱп болбос болды, 

алдындагы чилеп, аҥдаар чыдал-кӱчи јок болды, алдында ол буланды јетен 

берстеге чаналу сӱрӱжӱп туратан болды; ӧскӧ аҥчылардыҥ тӱҥей аҥдап 

јӱрерге, кӱчи-чыдалы јок болды; ӧскӧлӧп айткажын чыгар аргазы јок, тӱбек 

келген болды. 

Бойыныҥ тӧрӧл деревнеде, Элескеге иштеер ижи јок болды, улустаҥ 

суранчыктап, азранып јӱрер кӱӱни јок болды, Элеске, Чердын городто јаткан, 

бойыныҥ алу-јӧӧжӧзин алдында садып туратан, таныш којойымдарга басты. 

Бу бай којойымдар Элескеге, кандый бир јер таап берер болорба деп барды. 

Олор андый иштеер јерди оо таап берди. 

Колвадаҥ, Печорага барган, Вологда деп јерге, бир качан јӱрдиҥ бе? – деп 

којойымдар оноҥ сурап турды. – Ондо Студеный деп сууда, – бистиҥ 

кыштуубыс бар, сен оо каруулчык болып јадарыҥ ба?  Иштеер иш јаҥыс ла 

кышкыда бар: ӧдӱп турган обозторды уткуп алар, оноҥ олорды ӱйдежип салар, 

ӧскӧ бир де иш јок, јыл айландра јайым јӱрер. 

Курсакты бистер саа берип турарыбыс, кийер кийим база берип 

турарыбыс, ок-тарыдаҥ база берип турарыбыс, - кыштудыҥ јанында аҥдап 

јӱрерине кем јок. Тегин јадыш эмес, јыргалду јайым јадыш саа болор. 

– Сӱрекейле узаак јер эди, јаандарым... – деп, Элеске айдынарынаҥ 

коркып туруп, араай айтты. Кыштудаҥ тӧрт талазы јаар јӱҫ берсте ажыра, 

бирде јурт јок ээн дер эди, јайдыҥ ӧйнде дезе, оо сраҥай ӧдӱп болбос. 

– Је онызы сенде, бойыҥ билинип талдап ал: алдында јӱрӱп торолоп 

јӱрериҥ бе, ол эмезе кыштууга барып, тойо курсакту јадарыҥ ба... 

Элеске эмеш сананып, шӱӱп отырала, барарына јӧпсинди, бирле јылга, 

јыл эбре јиирге курсакты ла кийимди којойымдар оо ийип туратан болды. Јыл 



ӧткӧн соондо курсакты ла кийимди Элеске аҥдап балыктап тапкан акчазыла, 

курсакты, кийимди садып алып, јыл айландра кыштап турар болды. Шак 

мынайда, ол јыш тайгазында, сок јаҥыскан јурттап јатты. Јыл ээчий, јылдар 

ӧдӱп турды. 

IV. 

Обоз келгенче, суулар тоҥголокто, апшыйак бир канча катап аҥдап барып 

келди. 

Бу аҥдап барып келгени ырысту болды, обоз келгелектеҥ озо, апшыйак 

алтон кирези торло белетеп салды, јылу болып барза, торлолор ӱрелип 

барбазын деп, апшыйак оноҥ коркып турды, ј ебу ӧйнде Студеныйда јылу каа-

јаа тӱжӱп туратан болды, јылу, болорынаҥ магат јок болды. 

- Је, эмди бис экӱ ок-тары садып аларына једер немени таап алганыбыс, 

деп апшыйак ийдине айдып турды. Бу ийдиле, апшыйак кижи чилеп 

эрмектежӱп, куучындажып туратан болды. 

- Аш тарткан обоз, Печора јаар барып, ойто келгенче, аш садып аларына, 

бис экӱ таап аларыбыс... Эҥле керектӱзи – тустаҥ кӧп таар алар керек. Бис 

экӱде тус бар болгон болзо, Чердын городко јетире, бис экӱдеҥ бай кижи јок 

болор эди. 

Туста керек деп, апшыйак јаантайын айдып туратан болгон: «Адаҥ эдин 

ји, тус бар болгон болзо, јадыш эмес, јыргал болор эди». Эмди ол балыкты, 

бойына-ла јиирине тудуп турган болгон, ӧскӧзин кадрып кургадып туратан 

болгон. Је, кадрып алган балыктыҥ баазы, канча кирези јаан болор эмеш?  Тус 

бар болгон болзо, ол тужында ол. Балыкты Печорадагы којойымдар ошкош, 

тузап турар эди, тузап јазаган балык учун эки катап кӧп акча алар эди. Је, 

тустыҥ баазы јаан болды, тустаҥ дезе јиирме пуд кирези белетеп алар керек 

болгон, ондый кӧп тус садып аларына, ондый кӧп акчаны кайдаҥ таап алар, 

алган акчазы јӱкле курсакка ла кийимге арайдаҥ једижип туратан болды. 

Апшыйактыҥ, анчадала, ачуланып турары јайдыҥ ӧйнде болды, качан ол ак-

кийик адып ӧлтӱрӱп алганда јаҥы ӧлтурген аҥныҥ јаш эди белен ӱрелип барып 

турат, кургадып кадрып алган ак кийиктиҥ эди, агашка тӱҥей, кату болор. 



Студеный деп сууныҥ тожы, тура берди. Туулардаҥ акан соок сууда, тош 

узакка турбас, суудагы тошто каралјы болып барар. Бу јердиҥ алдынаҥ чыкан 

кара-суулар, тошты ойо јип турат. 

Јаҥы тудуп алган јаш балыкты, апшыйак торлолор ошкош тоҥырып, база 

белетеп турар болып барды.  Керектиҥ јеткери јаҥысла, арткан ӧй ас болгон 

керекте болды. Обоз була једип келер болор деп сакып отурды. 

– Ак-тӧш, јаан удабас биске азык келер – деп турды. 

Суу јаакталып тоҥголокто апшыйактыҥ калажы тӱгенип барды, эмеш 

арткан арыш кулурына, ол сокыга баскан кургак балыкты кожып, калаш эдип, 

быжырып јип турган. Јаҥысла этти, ол эмезе јаҥыс балыкты јиир аргазы јок 

болды. Бир ӱч кӱнге кем јок јип турар, оноҥ ары оозынада салып болбос 

болып, јиир кӱӱни сраҥай келбей турар. 

V. 

Обоз кенетийин дедип келди. Тӱнде апшыйак уйктап турза, чанактардыҥ 

ла улустыҥ табыштанып турганы угулып келди: 

– Ой, апшыйак, сен тирӱ бе? 

«Бу сӱрекей баалу айылчыларды, качанаҥ бери сакып отурганыс, бу 

буларды Ак-тӧш канайда кӧрбӧй салган болор» деп, апшыйак алаҥ кайкап 

отурды. Алдында дезе, обоз бир эки берсте болчок турага јеткелекте, Ак-тӧш 

оныҥ келип турганын сезип ийетен болды, эмди оны угуп албай канайты 

эмеш. Керек дезе, Ак-тӧш туразынаҥ чыгып, аттарга да ӱрбеди, уйалган неме 

чилеп ээзиниҥ тактазыныҥ алтына јажынып, бирде табыш чыгарбай отурды... 

– Ак-тӧш! Сенде сана бар ба јок па? – деп апшыйак кайкап турды. –  

Уйктап туруп, обозтыҥ келгенин билбедиҥ... бу сениҥ кылыгыҥ негеде 

јарабас, коомой!.. 

Ийт тактаныҥ алтынаҥ эҥмектеп чыгала, ээзиниҥ колын јалап ийеле, 

ойто тактаныҥ алтына кирип алды: мен бурулу деп, ол бойын сезинип 

тургандый болды. 



– Эй, сен сраҥай карый бердиҥ: бойыҥныҥ јыткырыҥ јылыйтып салдыҥ, 

-деп ачуланып апшыйак айтты. - Сол јанындагы кулагыҥла, сен неме укпас 

болып бардыҥ. 

Обоз бир онбеш кирези чанакту болды. Јол чыканда којойымдар Печорага 

аш, тус, ӧскӧ јӱзун јӱӱр азык, балык тудар јепселдер ийип туратан болды. 

Печорадаҥ дезе, ойто кайра јаҥы туткан јаш балыктар тартып туратан болды. 

Кыштууда обоз ӱйделеп, тыштанып алып туратан болды: эки частыҥ 

ордына, аттарды мында, тӧрт частыҥ туркунына азрап туратан болды. Болчок 

тураныҥ јанында турган чуланды (казарманы) апшыйак ол салып ажындра 

јылуладып салды, эмщиктер аттарын ӧлӧндӧп салала, тураныҥ плахадаҥ эткен 

орындарына эмщиктердиҥ тереҥ уйкузыла, јалбактанып, уйктай берди. 

Печорого, эҥ-ле баштап јорыктап барып турган јиит приказчик, уйктабай 

турды. Ол апшыйактыҥ болчок туразына отурып алып, куучындажып отырды. 

– Слер мында јаҥыскан, агаш ортозында јадарына коркабай турар ба, 

ӧбӧгӧн? 

– Кижи коркор не бар мында?  Бистер мунда ӱӱренип алдыс. Бистер агаш 

ортозында ӧскӧн улус. 

– Коркыбай канайып јадар мында: агаш ортозында јаҥыскан... 

– Менде ийдичек бар.... Бис экӱдеҥ-экӱ кӱнди ӧткӱрӱп турубыс. Кыш 

тужында дезе, бӧӧрӱлердеҥ амыр јок, бӧӧрӱлердиҥ айылдап келер ӧйин, ол 

маа ажындра айдып берип туру. Бӧӧрӱлер ийдичекти сӱрӱжӱп келер, мен дезе 

- олорды мултыкла ададым... Сӱрекей сӱмелӱ ийт: јаҥысла ондо тил јок, кижи 

чилеп айдып болбос. Мен дезе, оныла јаантайын куучындажып турум, оныла 

куучындашпас болзо, кижи бойыныҥ эрмегин ундуп салар болбой... 

– Мындый ийдичекти слер кайдаҥ алганыгар, ӧбӧгӧн? 

– Ол керек болгонынаҥ бери сӱрекей узаак болды, тоолоп келзе байла он 

јыл бар болор. Кышкыда мен тууларга чыгып, булан истеп аҥдап јӱретен 

болгом... Менде бир ийдичек бар болгон, мен оны Колванаҥ экелдим. Айдарга 

болбос јакшы ийт болды: аҥды алып турды, кушты да бедреп турар болды, 

тийиҥди де табар оноҥ до ӧскӧ аҥ кушка барар ийт болды. Мен оны ээчидип 



алып, агаштыҥ ортозыла базып отурзам, агаш ортозынаҥ Ак-тӧш мениҥ ӱстӱм 

орто калып келди. Мен оноҥ чочыдым... Бистиҥ аҥчы улустыҥ јаҥында, аҥчы 

кижиниҥ ийди ээзинеҥ ӧскӧ кижее јалганчыбас јаҥду, бу дезе, мениҥ ӱстӱме 

келип, чурап јалганчып туру. Кӧрӱп турзам, мында кандый да јеткерлӱ керек 

бар болор. Ол ийт дезе, мениҥ кӧзӱме кӧрӱп, мени баштап алып, агаш јаар 

ууланды, мен оны ээчий там ла узап турдым... Је, сен не деп айдарыҥ, 

карындаш, - ол мени јетирер јерине јетирип салды. Кӧрӱп турзам кобыныҥ 

ичинде јапаш кӧрӱнди: јапашты агаштыҥ бӱрӱнеҥ эдип алды, јапаштаҥ эмеш 

буу чыгып туру... Јанына базып келдим. Јапаштыҥ ичинде оору вогул јадры, 

бойыныҥ нӧкӧрлӧринеҥ арткан болыптыр... Торт айтса – ӧлӱп брааткан кижи 

эмтир. Аҥдап јӱреле оорый берген кижи эмтир, ӧскӧлӧри оны сакыбай таштап 

салала јӱре берди. Мени кӧрӱп алала сӱӱнӱп чыкты, је бойы дезе тилибиле 

неме айдып болбос эмтир, јадры. Кӧбизин колыла умдап, кӧргӱзӱп туру. Мен 

оны кӧрӱп турганча ол кӧӧркий ӧлӧ берди, мен оныҥ сӧӧгин карга јууп 

салдым. Бӧӧрӱлер сӧгин јип салбазын деп. Ӱстӱнеҥ агаштыҥ бӱрӱле јаап, 

јадык агажыла базрып ийдим. Ак-тӧш дезе, маа энчи болып артып калды. Ак-

тӧш деп мен оны вогул јердиҥ адыла учурлап адап салдым. Сӱрекей керсӱ, 

сӱмелӱ ийт болды. Агаш ортозыла барып турза кандыйда немени ончозын 

кӧрӱп алар, оны ээчий јалмуурлада јалмап турзаҥ, бирде неме таап албазыҥ. 

Сен бодоп турган болорыҥ, бу бис экӱдиҥ эрмектежип турганыбысты ол 

билбей туру деп? Јок, ол ончозын кӧрӱп туру... 

– Нениҥ учун ол отургуштыҥ алдында јадып јат? 

– Уйктап туруп, обозты кӧрбӧй калган учун – уйалала јадры. Карый 

берди... Эки катап мени айунаҥ айрып алды; айу мениҥ ӱстӱм орто келерде ол 

дезе, оны токтодып салган. Эскидегизинде, качан мен ийде-кӱчтӱ болып 

јӱргемде, мен айуларга јыдалу барып, олорды ӧлтӱрӱп туратан болгом, ол 

айулардыҥ бирӱӱзи мени уужап салган соондо, эмди мен олорды мултыкту 

аҥдап турар болдым. Оны ӧлтӱрӱп саларына эп-сӱме керек: ол сӱрекей сӱмелӱ 

аҥ. 



– Је, кышкыда, бу болчок турага јаҥыскандра, сен канайда кунугып 

отурып болбогой? 

– Јок, кем јок, ӱренип калдым. 

Бу приказчик сӱрекей јакшы уул эмтир, бойы јиитте болзо, ончозын 

билерине јилбиркеп туру. Элеске тирӱ кижини кӧрӧлӧ, сӱӱнди, јаҥыскандра 

бу агаш ортозында јӱрӱм јадыжын ончозын куучындап айдып берди. 

Јаскыда, менде мында байрам бар болып јат, кӧӧркий уулым, качан јылу 

таладаҥ куштар учуп келгенде. Учуп келип турган куштыҥ тоозы, ума јок, 

булуттый кӧп... Суу-куштар, кастар, кыркыра, турна оноҥ до ӧскӧлӧри. Таҥ 

адып таҥдалып турарда болчок турадаҥ чыгып барзаҥ Студеныйда куштыҥ 

табыжы кӱӱлеп турар. Кандый ла тынду немедеҥ, учар куштаҥ јакшы неме јок. 

Олор учуп, келип јадала, база арый берет, аштай берет, јерге тӱжӱп амырап 

аларына шӱӱнӱп турат. Келип тӱжеле, бир эки кӱн амырап алала, тургузала 

уйа јазап тура берер... 

Олордыҥ эрмек куучынын угарга сӱрекей јараш... Угуп, угуп турала, ка-

јаа кижиниҥ ыйы да келер. Учуп турган куш сӱрекей јакшы тынду неме, – мен 

олорго кадалбай турум. 

Олордыҥ уйа эдип иштенип турганын кӧрзӧҥ, кайкаарыҥ... Керек дезе бу 

мениҥ јанымда, куу куш уйаланып јайлап турат. Балдарын тӧрӧдип алган 

кийнинде, балдарын эчидип, Студеный сууга чыгып келет. Оны кӧрӧргӧ 

сӱрекей сӱӱмчилӱ де, јараш та... Сууда эжинип јӱрет, канатарын талбайтып 

алала, јунунып турат, эрмектежип, кыркылдап турат... Кӱскеери јаар куштар 

ончозы ӱӱр-ӱӱриле јуулып турат: узак јорыкка барарга јазанып тергенип турат. 

Кижидий тергенип белетенип турат... Бойлорыныҥ тилиле бой-бойлоры 

эрмектежип турат, ары бери сунып турат, јаштарын ӱредип, таскадып турат, 

оноҥ кӧрзӧ, була ӧрӧ теҥерее кӧдрӱлӱп чыгала уча берет... Кӱнниҥ сӱрекей 

эрте учып барат. 

Маа бирле неме једишпей туру, тӧрӧл уулым, ма бир эркек такаа экелип 

берзин деп, мен эмщиктерди канча јылга сурап турум... Кышкыдагы тӱнниҥ 



узагын айдаргада болбос, оныҥ учына кижи чыгып болбос, куштыҥ эркеги 

дезе, канча час болгонын айдып берер эди. 

– Эмди бир келзем, мен саа сӱрекей кожоҥчы куштыҥ эркегин экелип 

берерим, апшыйак, ол тыҥ кожоҥдоп турар. 

– Эй, кӧӧркий уулым, экелип берген болзоҥ, кандый јакшы болбос эди... 

Бис ӱчӱ, ол тужында, макалу јурттай берер эдибис! Кышкыда ӧлӱмтик тым тӱн 

киргенде, кижи сӱрекей кунугып барат, такааныҥ эркеги дезе кижини эмеш 

сӱӱндирер эди. Куштыҥ эркеги тегиннеҥ тегин неме эмес, онойып ӧйдиҥ 

чазын айдып берип турар ӧскӧ куш јок эмес пе? 

Приказчик карган Элескеге кулур, тус, јаҥы чамча, ок-тары артрызып 

берди, Печорадан ойто јанып отурарда, оо јаан сый экелди. 

– Мен, ӧбӧгӧн, саа час экелдим, - бойы кӱлӱмзиренип сӱӱнӱп турып, 

куштыҥ эркегин сугуп салган таарын, апшыйактыҥ колына берип турды. 

– Эй, сӱӱген уулым! Эмди бу јаан сыйдыҥ каруузын мен неле сыйларым 

болбогой? 

Обоз ойто сала берди, апшыйак куштыҥ эркегиле артып калды. Сӱӱнӱп 

турганыныҥ учына чыкпас болды... Чокыр пӧтӱк куш эмтир, бажында кызыл 

јалаалу – болчок тураныҥ ичинде ары-бери базып туру, оныҥ канаттары кӱнге 

јылтырап, мызылдап ойноп туру. Тӱнде дезе, кенертеҥ јаан табышка сӱӱнди!  

Кӱнӱҥ сайын эртен тура Элеске куштыҥ эркегиле эрмектежип турар болып 

барды. Ак-тӧш дезе, олордыҥ эрмектежип турганын угуп туру. 

- Эй, сен карып барган, кайракан, бистиҥ эрмегибиске ачынып туруҥ ба? 

– ийтти ӧчӧп, Элеске айдып турды. – Сениҥ билериҥ, јаҥыс ӱрӱп туратаныҥ, 

сен бу пӧтӱк чилеп кожоҥдоп кӧрзӧҥ!.. 

 

VI. 

Ак-тӧш чала кунугып турганын апшыйак кӧрӱп сезип салды. Бажын 

тӧмӧн салаҥдадып салган базып јӱрӱ... Ийт оорый берген ошкош. 

– Эркелӱ Ак-тӧжим, бу сенле не болып барды? 



Оорып турган јериҥ кайда? Ак-тӧш дезе тактаныҥ алтына кирип алала, 

бажын эки колына салып, эки кӧзин јумып туру. 

Апшыйак калактап чыкты. Кенертеҥ јеткер келди. Ак-тӧш дезе кыймык 

јогынаҥ јадып туру, курсак та ичпес, табыш та чыгарбас. 

– Эркелӱ мениҥ, Ак-тӧжим! 

Ак-тӧш јалганчып туруп, эҥмектеп ээзине јууктап келип, колын јалап 

ийеле, уур тынала, уулуды. Је, керек коомой туру. 

Студеныйда салкын деп неме тыҥып туру, ак карды канча кулаш бийик 

кӱртӱктеп чогып туру, ачаптанган бӧӧрӱдий агаш ортозында уулуп туру, 

Элескениҥ болчок туразы карга чӧҥӱп кӧрӱнбес болып барды. Болчок 

тураныҥ јаҥыс ла трубазы содойып кӧрӱнӱп туру, ол трубадаҥ кӧк ыш чичкере 

јайылып чыгып туру... 

Эки неделеге чыгара шуурган токтобой туру, апшыйак дезе бу эки неделе 

айылдаҥ чыкпай, бойыныҥ оору ийдин кӧрӱп отурды. Ак-тӧш дезе јалбагынаҥ 

јадып, ӧлӧрдиҥ бери јанында арайынаҥ тынып турды: Ак-тӧштиҥ ӧлӱми 

келди. 

– Сен мениҥ азрап јӱрген, эркелӱ ийдичегим... – ижемчилӱ нӧкӧрим – 

окшоп туруп карганак ыйлап отурды. – Мениҥ тӧрӧл кӧӧркийим... Оорыган 

јериҥ кайда? 

Алтындагызындый, Ак-тӧш бирде каруу айтпай туру. Ол бойыныҥ ӧлӧр 

кӱниниҥ келгенин алдынаҥ сезип алган учун, унчукпай јадры... Карганак дезе 

ыйлап божобой туру, је оо болыш јетирер аргазы јок туру. Бу мундый тӱбек 

маа кайдаҥ тӱшкен болор!.. Ак-тӧшле кожо апшыйактыҥ арт учындагы 

ижемчизи ӧлӧ берди, эмди ол јаҥыскан нени эдип отурар, кожо ӧлӧтӧн туру 

деп отурды. Тийиҥди эмди кем таап берип турар, кӱртӱкти агаш ортозынаҥ 

кем таап, чыгарып турар, буланды эмди кем истеп табар, - Ак-тӧш јокко тӱрӱге 

ӧлӧр ӧлӱм, торолоп ӧлӧр ӧлӱм келди. Белетеп алган аш азыгы јаан болзо эки 

неделеге једер, ол тӱгенип барган соондо тирӱге ӧлӧр ӧлӱми јарт... 



Шуурган токтобой турды, Ак-тӧшле кожо канайда јуртап јатканын 

апшыйак эзеп туры, олор экӱ бойына азык таап алар болып, канайда аҥдап 

барып јӱретен болды... Ийт јокко ол эмди кайда барар? 

Бу јаан тӱбекке ӱзеери – бӧӧрулер... Тӱбек болып барганын сезип ийди, 

болчок турага базып келеле уулып тура берди. Кижиниҥ тынын ӱзӱп турган 

немедий, тӱнди ӧткӱре уулып турды. Бӱ бӧӧрӱлерди коркыдар неме јок, олорго 

ӱрӱп олорды бери јууктадып аларына јакшы болзын деп, меке салар неме јок... 

Апшыйакты бир катап тоскын айу аралап турганын эзеп алды. Тоскын айу деп, 

кӱстеҥ ала бойыныҥ куй уйазына кирбей, агаш ортозында тенип јӱрген 

айуларды айдатан. Мындый тоскын айу сӱрекей казыр болор... Айу болчок 

тураныҥ јанына келип турарына маарын алды: апшыйакта азык бар деп сезип 

алды. Эки катап болчок тураныҥ ӱстӱне чыгала, колыла карын казып турды. 

Тӱнле болзо једип келер. Оныҥ јанында турган чуланныҥ эжигин кодоро 

соголо, апшыйактыҥ белетеп салган бир јаан кучак балыгын апарды. Бу 

тоскын айу Элескени сӱрекей ачындырды. Айуныҥ онойып кылынып 

турганына апшыйак сурекей ачынды, кырлу мултыгын октоп алала Ак-тӧжин 

ээчидип алып чыкты... Айу апшыйактыҥ ӱстӱ орто келди, айу јаар мултыгын 

уулап аткалакта, айу апшыйакты кӧмӧ базып салар эди, је, Ак-тӧш болып, бу 

јеткердеҥ айрыды. Ак-тӧш айуныҥ јалмажынаҥ келип тутты, айу отура тӱшти, 

Элескениҥ огы дезе качанда јаспас болды. Апшыйактыҥ тынын Ак-тӧш канча 

катап айрып алып туратан болды. 

Ак-тӧш јаҥы јылдыҥ алдындагыла кӱнде, качан агаш ортозында соок тыҥ 

кыјырап турганда ӧлди. Элеске бойыныҥ такта орында јадып ӱргӱлеп уйктап 

турды. Кенертеҥ оныҥ јӱрегине неме салды. Ол капшай турала, тураныҥ 

ичинде печкениҥ одын камызып јарыдып алала, тапкайды кӱйдӱрӱп алала, Ак-

тӧшти кӧрӧр деп ийтке базып келди, – Ак-тӧш ӧлгӧн эмтир. Элеске соокко 

тӱшти; Ак-тӧштиҥ ӧлгӧни апшыйактыҥ ӧлгӧнине тӱҥей болды. 

- Ак-тӧш Ак-тӧш... – ӧлгӧн нӧкӧрим, окшоп туруп, тӱбекке тӱшкен кайран 

апшыйак айдып турды. – Эмди сен јокко мен болбозым? 



Ӧлгӧн Ак-тӧшти бӧӧрӱлер јип салбазын деп, карган Элеске кичеенип 

турды, оныҥ учун ол Ак-тӧштиҥ сӧӧгин чуланга тудуп салды. Тоҥып барган 

јерди, ол ӱч конокко казып турды, бир кичинек ойык казып алала, ыйлап туруп 

бойыныҥ ижемчилӱ нӧкӧриниҥ сӧӧгин тудуп салды. 

 

VI. 

Эмди јанысла пӧтӱк артты, ол алдындагы аайынча Элескени тӱнде 

ойгозып туратан болды. Элеске ойгонып ла келзе, Ак-тӧшти эзеп алар. Оны 

эзеп сананып алганда сӱрекей корон-ачу болып барат. Эрмектежип 

куучындажып алар неме, эм јок болды...Је пӧтӱк јакшыда куш болзо, је ондый 

да болзо – куш неме оҥдобос, неме билбес. 

– Эй, Ак-тӧжим кайда – деп бир кӱнде бу сӧсти ол канча, канча катап 

айдып турды, оны айтсала колдо туткан неме колдоҥ тӱжӱп турган аайлу 

болды. 

Белетеп алган аш-курсагы учына чыгып тӱгенип турды, бу азык тӱгенип 

барза бойымныҥ бажым кайдар эдерим деп Элеске сананып шӱӱп, алар керек 

болды. Бойыныҥ болчок туразында јаҥыскандра јадарына, кӱӱн саназы јок 

болып барды, боо артарынаҥ коркып турар болды. 

– Јок, болор, ончозын таштап саларым, айыл јаар Колвага јанып барарым, 

айса болзо Чердын городко ӧдӱп алар болорым-ба! – деп апшыйак шӱӱп алды. 

Јиит тужында буландар сӱрӱп ӧлтӱрӱп туратан чаназын јазап алды, 

кичинек сумалга беш конокко јиир азык алды. Ак-тӧштиҥ сӧӧгин јууган јериле 

эзендежип алала, узак јорыкка уланды. Куштыҥ эркегин бу јерге јаҥыскандра 

артрызып таштаарга ачу болгон учун, Элеске оны кожо алды: сумалга онызын 

отурузып алала апарды. Јаан јылым кайалу турган учукка једип алала, 

бойыныҥ јурты јаар кайра кӧрӧлӧ, ыйлап тура берди: узакка јуртап јаткан, 

јылу амыр јерди таштаарга сӱрекей ачу болды. 

- Эзен болзын, Ак-тӧш... 

Кыштудаҥ Колва јаар барар јолы сӱрекей кӱч јол болды. Эҥ баштап 

Студеный суула чанала барды. Чанала сууды ӧрӧ барарга ого јеҥил болды, 



оноҥ јол канча тууларды ажып турар болып барды, апшыйактыҥ чыдал-кӱчи 

јаан удабастаҥ чыга берди. Эскидегизинде болзо, бу кырларды аҥ ошкош 

ажып туратан болды, эмди дезе, чыдал-кӱчи тургузала чыга берди. Сраҥай 

арга јок болып барды, јадып ӧлзӧ торт болды... Кардыҥ ортозынаҥ ол тереҥ 

ойдык казып алды, агаштыҥ бӱрӱн тӧжӧнип алды, от салып алды, сумалда не 

бар азыгынаҥ эмеш ажанып алала амырап јада берди. Куштыҥ эркегин дезе 

сумалла јаап салды... Јобогонынаҥ ол белен уйктай берди. Уйктаганы да узак 

болды, та ас болды, куштыҥ кыйгырганынаҥ ойгонып келгенин јаҥыс билип 

отурды.  

«Бӧӧрӱлер» бажындагы саназы элес этти. 

Турып, ӧҥдӧйип алып бойында саназы барда болзо, кемде кӱлӱп салган 

немедий торт кӧдрӱнип болбос болды. Керек дезе, кӧзиҥди де ачып болбос 

болып барды... Пӧтӱк база бир кыйгырала, унчукпай барды: сумалла кожо оны 

бӧӧрӱ ойыктап сӱӱртеп апарды. Апшыйак ӧҥдӧйип чыгарга туру, база катап 

тыҥ албаданды, кулагына таныш ийттиҥ ӱрӱп турган ӱни угулып келди: мунда 

кайдада Ак-тӧш ӱрӱп турган аайлу угулды. Је, бу Ак-тӧш эмези онызы јарт... 

Угуп турза бери јууктап клеедри – ол мениҥ изимле мени ээчип клееткени јарт. 

Мениҥ ойдыгыма јууктап келди, мында... Элеске кӧзин ачып алып кӧрзӧ: 

чындапта Ак-тӧш эмтир, Ак-тӧшле кожо оныҥ баштапкы ээзи, сӧӧгин ол карга 

кӧмӱп салган вогул турган эмтир... 

- Сен мында ба, апшыйак? – деп вогул сурап туру, бойы дезе каткырып 

туру. 

Соок салкын келди, бийик чибилердеги карды ӱзе согып алып, болчок 

јалбак ак кар ӧлгӧн Элескениҥ ӱстӱне тӱжӱп турды. Таҥаары јуук оныҥ 

бойына, казып алган ойдыгынаҥ исте артпады. 

Д. Н. Мамин-Сибиряк 

 

Сурактар. 

1. Студеный деп сууда кыштуды кайдарга тургузып туратан болгон?  Каруулчыктыҥ 

иштеп турган ижи не болды? 

2. Студеный деп сууда турган кыштузына апшыйак канайда барды? 



3. Апшыйакка берер деген немени, којойымдар берип турды ба, јок па? 

4. Обозтоҥ апшыйак нени алып турды, бойы нени белетеп турды? 

5. Кижи ийтле нениҥ учун мундый сӱрекей нӧкӧр болып, нак јатты? 

6. Апшыйактыҥ ӧлӧр кӱни недеҥ улам јууктады, нениҥ учун ол эрте ӧлди? 

7. Агаш ортозында ӧлӱм, јаҥыс бу апшыйакта болды ба, эмезе онойып ок база ӧлгӧн 

улус бар болды ба? 

8. Кӱнниҥ тӱндӱк талазындагы агаштарды јуулап, бактрып аларына, Совет башкаруу 

нени эдип туру? 

Таскадулар. 

1. Бу куучынныҥ бӧлӱктериниҥ бажалыктарын оосло айдып адап беригер. 

2. Элескиниҥ аҥдап куштап балыктап јӱрӱп ӧлтӱрӱп туратан аҥдардыҥ, куштардыҥ, 

алыктардыҥ аттарын ончозын тоолоп адап беригер. 

3. Ак-тӧштиҥ историязын оосло айдып беригер, оноҥ ары оны бичип алыгар. 

4. Куштыҥ эркегиниҥ историязын айдып беригер. 

 

Кавказтыҥ пленинде. 

I. 

Бир барин Кавказта офицер болып службада турган. Оныҥ ады Жилин 

болды. Бир катап айлынаҥ оо бичик келди. Карган энези оо бичип турды: «Мен 

сӱрекей карып бардым, ӧлгӧлӧкто каруу улымды бир јаҥыс кӧрӱп алар 

сагажым бар. Менле эзендежип аларына келип бар, уулым: мениҥ соогимди 

јууп сал, оноҥ ары турган службаа ойто баргайыҥ. Мен дезе мында саа алар 

кижини таап салдым: бойы јараш-та, керсӱ де кыс эмтир, јӧӧжӧзи де бар эмтир.  

Саанаҥа јетире айлду болып барарыҥ, оноҥ ары, магат јоктоҥ, боо артып та 

каларыҥ». 

Жилин алаҥ кайкап отура берди. «Чындап-та кӧрзӧ: карган энем сраҥайла 

комойтый берген. Оо барза кандый болор; кудалап берип турган кызы јакшы 

болзо, - оны алып айылданза кандый болор?» 

Жилин полковника барып божоду сурап алды, нӧкӧрлӧри ле эзендежип 

алала атанарга шыйдынды. 

Ол тужында Кавказта јуу болды. Јолдорло тӱште де болзын, тӱнде де 

болзын, кижи јорыктап болбос болды. Орус кижилеринеҥ, орустыҥ турган 



шибезинеҥ эмеш урада барганын татарлар оны тургуза-ла тудып алып 

ӧлтӱрӱп, салар, ол эмезе тайга јаар јединип, апарып салар. Оныҥ учун, бир 

неделеде эки катап бир шибеедеҥ бир шибееге барган улусты салдаттар 

караулдап, јетирип туратан эжилӱ болып барды. Алдында каруул салдаттар 

барып јадар, ортозында дезе, татарлардаҥ корууланган, тегин улус базып 

отурар болгон.  

Бу керек јайгыда болгон. Таҥ јаҥы-ла адып, јарып турарда, обозтор 

шибеедеҥ чыгып јуулыжып алтыр, каруулдап баратан салдаттар чыгып, 

салдатарга каруулдаткан обоз, ичкери болып кыймыктады. Жилин дезе, таҥ ат 

минип алган барып турды, оныҥ немелери дезе, обозто барып турды. 

Кӱн тал тӱшти кыйып ӧтти, обоз дезе, ӧдӱп барар јолдыҥ кабортозынла 

ӧтти. Тоозын тобрак деп неме коркушту, кӱн сӱрекей изип изӱ ӧдӱп турды, изӱ 

кӱннеҥ јажынып барар јери јок болды. Бирде агажы, бирде јыраазы јок, килеҥ, 

ээн јол турды. 

Жилин обозтоҥ озо јортып барала, бир јерде обозтыҥ једижерин сакып 

турды. Кийин јанынаҥ угуп турза, база сыбыскы ойнодылар, - обоз 

кыймыктабай турды. Жилин шӱӱп сананды: «Салдаттар јокко јаҥыскандра 

барза кандый болор эмеш? Минген адым кем јок, јакшы ат, јеткер болып 

татарларга табарышсам – маҥтадып качып чыкпай. Айса барбас па?» 

Адын токтодып алала сананып турды. Таҥ атту, јӱктенген мылтыкту, оо 

Костылин деп офицер јортып келеле айдып турды: 

– Је Жилин экӱ јортып баралык. Мениҥ аштаганым сӱрекей, бӱ кӱннин 

изӱзине аргам, чинеем чыгып барды. Мениҥ кийген чамчам бастра суу, сыга 

тударга јарар болы – Костылин дезе, сӱрекей семис кижи, уур сынду бастра 

бойы кызарып калган, тер дезе, суудый оноҥ агып туру. Жилин сананып алала 

айдып турды: 

– Мултыгыҥ окту ба?  

– Окту. 



– Је андый болзо баралык. Бир јӧп болзын, айрылышпай кожо баралык. 

Экӱ эш болып, јол-ла јортып барды. Чӧл јериле куучындажып, эки јанына 

кӧрӱп јортып отурды. Чӧл айландра узагына кӧрӱнет. 

Чӧл јери тӱгенип барды, јол эки кырдыҥ ортозы-ла, каткак кайалу 

ӧзӧктиҥ ичиле барды. Жилин айдып туру: 

– Бу кырга чыгып, айландра кӧрӱп алар керек, кенертеҥ кырдаҥ чыга 

коны пудра келзе кӧрбӧй каларыбыс. 

Костылин дезе айдып туру: 

– Нени ондо кӧрӧр? Ичкери јортып баралык. 

Жилин оныҥ сӧзине кирбеди. 

– Јок, – деп айдала, – сен мында мени сакып ал, мен бу кырга чыгып 

кӧрӧйин.  

Эмешле ичкери јортып чыгып барза, бир јӱс кулаш кирези јерде таҥ атту 

одус кирези татарлар туру. Ол оны кӧрӱп алган ла тарый, ойто бура сокты: 

татарлар дезе оны кӧрӱп алала оо сыр маҥыла келип мылтыктарын 

каптыргазынаҥ ушта чечип, маҥтадып клетти. Жилин бар кӱчиле, саҥ тӧмӧн 

маҥтатты, бойы дезе Костылинга кыйгырып туру: 

– Мултыгыҥды ушту! – бойы дезе, санаазында бойыныҥ адына 

айткандый шӱӱп туру: «Је мынаҥ айры, бӱдрӱлбей маҥтатла, бӱдрӱлӱп 

јыгылып барзаҥ ӧлгоним ол болор. Мултыгыма једип алзым, – мен олордыҥ 

колына кирбезим». 

Костыли дезе, Жилинды сакып алардаҥ болгой, татарларды кӧрӱп алала 

бар јок маҥыла шибее јаар маҥтатты. Камчыла адын эки јанынаҥ бар јок 

кӱчиле камчылап турды. Кийнинеҥ турган тозын-тобыракта аттыҥ 

мыйрыҥдап турган куйругы-ла кӧрӱнӱп турды. 

Керек комойтып браткан деп, – жилин кӧрӱп алды. Мултык сала берди, 

јаҥыс ӱлдӱле нени эдип аларыҥ. Ойто салдатар јаар болорго адын бар кӱчиле 

божодып – салдатарга једип аларына сананды. Кӧрӱп турза јолды кечире 

тозып, алты кижи маҥтадып отуры. Оныҥ минген ады јакшы да болзо, ол алты 



кижиниҥ минген аттары оноҥ јакшы, бир јанынаҥ олор јолын тозып маҥтадып 

чаап отурды. 

Тискиндерин кыскарта тудуп, адын кайра саларга сананды, је бар кӱчиле 

чаап барып турган аттыҥ оозын токтодып болбоды, олорго удура барды. 

Кӧрӱп турза – кызыл сагалду боро атту татар јууктай келип туру. 

«Је, – Жилин ичине шӱӱп туру, – мен слерди, кӧрмӧстӧрди, билерим, 

слердиҥ колыгарга тирӱ болып тутурзам, слер мени јаан орого отургузарыгар, 

камчыла согорыгар. Тирӱ слердиҥ колыгарга кирбезим…» 

Је, Жилинныҥ сыны бийик эместе болгон болзо, бойы чыйрак болгон, 

ӱлдӱзин кынынаҥ ушта соголо, кызыл сагалду татар јаар удура болуп 

маҥтатты, бойы ичине шӱӱп туру: «Маҥтадып келген бойынче атла оны јыга 

табарарым, ол эмезе ӱлдӱле кезип саларым». 

Је, маҥтап барып турган адыла Жилин јаан јер албады, кийнеҥ олор 

мултыкла адып, Жилинныҥ адын јыга адып салды. Маҥтап бараткан ат бар 

кӱчиле јерге јалбактанып јыгылды, - Жилинныҥ будын былча басты. 

Би татар атка базып келеле, аттыҥ эрин сойып турды. Ат дезе тебинип 

турганча јатты, - ол кыннаҥ эки мистӱ бычак уштуп алала, аттыҥ кејир мойнын 

кезип салды. Кејиринеҥ кан урулды, ат бир силкинди, тым јада берди. 

Татарлар аттыҥ эрин, ӧскӧ не јепселин айрып алды. Кызыл сагалду татар 

атка минип алды, ӧскӧ татарлар Жилинды оо учкаштрып отургузып алды: ол 

јыгылбазын деп, Жилинди кайышла ээрге отурган кижее јаба таҥып алала, 

кедери тууларга алчыгып барды. 

Бир кырды ажып, база бир кырды ажып туруп, олор узак барып турды, 

бир суу кечип, оноҥ кеен ӧзӧк ичиле барар болды. 

Барып турган јолын Жилин темдектеп кӧрӱп аларга сананып јӱрген, је 

кӧзин канла уймап салган, таҥыжу тыҥ болгон керегинде кайра бурулып кӧрӱп 

алар аргазы јок болды. 

Бӱрӱнкий эҥир кирип келди. База бир суу кечип барды: јаан корым ташту 

кырга чыгып турар болдылар, ыштыҥ јыды јытанды, ийттердиҥ ӱрӱп турганы 

угулды. 



Аулга6 једип келдилер. Татарлар аттардаҥ тӱжӱп алды, татарлардыҥ 

балдары јуулып келип, Жилинды эбреде курчай туруп кӧргӱлеп турды, кыйгы-

кышкы ла сӱӱнглеп турды, кажылары таштар ла шыбалап турар болдылар. 

Татар балдарды сӱрӱп салала, Жилинды аттаҥ тӱжӱрӱп, јалчызын 

кыйгырып кычырды. 

Саҥытчыл чырайлу, јаҥыс чамчалу нагаец7 базып келди, Чамчазы ончозы 

јыртылып калган, тӧжи ачык јылаҥаш турды. Татар оо нениде јакарып айтты. 

Јалчызы тоҥӧш экелди: дуб агаштаҥ томыра кескен эки тӧҥошти темир 

кынјызыла колбой салды, кынјыныҥ учунда бир тегерик бар, ол тегерикти 

моктоп салды. 

Жилинын эки колын чечип салды, тӧҥӧжин колына кийдрип алала, сарай 

јаар јединди, сарай-га кийдире кийнен тебеле, эжигин бӧктӧп салды. Жилин 

ӧтӧктиҥ ӱстӱне јыгылды. Эмеш јадала караҥуй јерде, јерди сыймап кӧрӱп, 

јымжак јер талдап алала јадып алды. 

II. 

Бу тӱнди ӧткӱре Жилин уйуктап болбоды. 

Тӱндер кыска болды. Сарайдыҥ јарыгынаҥ кӧрӱп турза – таҥ адып 

клеткен эмтир. 

Сарайдыҥ јарыгынаҥ кӧрӱп турза, кырдаҥ ӧзӧккӧ јол тӱжӱп туру, оныҥ 

оҥ јанында татарлардыҥ саклязы8 туру, јанында эки агаш туру. Сакляныҥ 

эжигинде кара ийт јадры, куйрыгыла мыйрыҥдадып эки улакту эчки базып 

туры. Кӧрӱп турза ӧзӧктӧҥ чокыр чамчалу, курчанган курлу, штанду ла 

сопокту, бажын бӧслӧ јаап алган јиит татар ӱй кижи базып келип јат, бажында 

дезе суулу темир јыракы тургузып алган, экелип туру. Корчойгон белин 

тӱзедип, сынын јеҥилденип алган, бойы бажын тазада кырып салган, бир 

кичинек уулчак јединип отурды.  

                                                             
6 Аул - татар улустыҥ деревнези 
7 Нагаец дегени, Кавказта бир ук албатыныҥ ады 
8 Сакля – татар улустыҥ балкаштаҥ эткен туразы 



Суу экелип турган татар ӱй кижи келип саклязына кирип ийди. 

Саклязынаҥ кечеги кызыл сагалду татар чыкты, бойы торко бишмет9 кийип 

алган, курында мӧҥун кинжалду10, будына коҥылтайак кийген башмак ӧдӱкту.  

Бажында, кара, кураган терезинеҥ эткен, кайра салынып алган бӧрӱктӱ. 

Чыгып келеле чӧйӧ туруп сынын јеҥилденип турды, кызыл сагалын сыймап 

турды. Эмеш турала, јалчызына кандый да јакаруу береле, бойы кайдар да 

басты. 

Жилинныҥ оозы кадып барган, суузап турганы сӱрекей; келип кӧрзӧ 

кайдар деп шӱӱп отуры. Угуп турза – сарайдыҥ эжигин ачып туру. Кызыл 

сагалду татар базып келди, оны ла кожо кичинек сынду, кара чырайлу татар 

келди. Оныҥ кӧзи кара, јарык кыскылтым чырайлу кайчылап кескен кичинек 

сагалду: каткырымзынган јӱстӱ, бойы кӱлӱмзиреп каткырып турды. Кийгени 

дезе, эмеш карамтык ӧҥдӱ, байагызынаҥ јик јок артык; кӧк экемелле болјӱлеп 

салган, торко бешметӱ. Курында јаан мӧҥӱн кинжалду; былгайры терезинеҥ 

эткен башмак ӧдӱктӱ, тыштынаҥ дезе калыҥ башмак ӧдӱк кийип алган, ак 

кураганныҥ терезинеҥ эткен бийик бӧрӱкту. 

Кызыл татар кийдре базып келеле, арбанып турган немедий, нениде 

куучындап айдала, токтоп турды; сарайда јӧлӧнип турала кинжал бычагын 

селеҥдеде кыймыктадып турды, бӧӧрӱниҥ кӧзи чилеп, Жилин јаар соок кӧрӱп 

турды. Кара чырайлузы дезе, - сӱрекей шулмус, бойы ары-бери базып турды, 

јаҥыс јерге токтоп болбос неме чилеп, кӧндре Жилинге базып келеле, арсайа 

каткырала, јерге отрып алала, бойы каткырынып, јардынаҥ оны силкип ийеле, 

бойыныҥ тилиле кандыйда неме куучындап јада берди, кӧзиле умдап туру, 

тижиле тарсылдап туру, бойы дезе, орус сӧстӧҥ билгени бу ошкош, оны адйы 

туру: «Карош орус! Карош орус!» 

Жилин оныҥ айтканынаҥ бирде неме билип албады, оноҥ олорго айдып 

туру: «Ичерге суудаҥ, ичер суу беригер!»  

                                                             
9 Бешмет – Кавказ јерде јуртаган улустыҥ чӱмденип кееркенер тужында кийип јӱрер 

тоны 
10 Кинжал – эки мистӱ, кынду бычак 



Каразы каткырып туру. «Корош орус!» – бойы дезе, бойыныҥ тилиле 

кандыйда неме айдып туру. 

Жилин дезе оозына колы ла суу керек деп кӧргӱзӱп турды. 

Каразы билип алып каткырды, эжиктеҥ нени де кӧрди, кандыйда кижини 

кыйгырып кычырды: 

«Дина» деп. 

Чичке сынду, чала сырсак онӱч кирези јашту, кара татарга бӱдӱштеш 

кызычак јӱгӱрӱп келди. Бу байла оныҥ кызы болор. Онын кӧзи база кара, 

јарык, чырайы оо бӱдӱштеш эмтир. Оныҥ кийгени узун кӧк чамча эмтир, јаан 

јалбак јеҥдӱ, курчанган куры јок, бӱдӱжине јараш бала эмтир. Тӧжинде ле 

јёҥінде бӧлјӱлерин кызыл бӧстӧҥ эткен эмтир. Будында дезе штанду, башмак 

ӧдӱктӱ, ол ӧдӱктиҥ ӱстӱнен, база бийк чоҥчойлу башмак ӧдӱк кийген эмтир. 

Бажын бӧслӧ јапаган болтыр, кара кејегелӱ эмтир, кејегезинде дезе мӧҥӱн 

акчалардаҥ эткен јыламаштары бар эмтир, ортозында мӧҥӱн салковойдоҥ 

эткен јыламашту эмтир. 

Адазы оо нениде айдып салды. Ол капшай јӱгурди, јаан удабады ойто 

келди, калай темирдеҥ эткен суулу јыракы экелди. Сууны тутрып бе бйы 

чӧгӧдӧп отурып алды. Отырып туруп, кӧзин Жилин јаар кӧрӱп турды, ол 

сууды канайда ичип туру, кандый солын аҥ кӧргӧн чилеп кадала кӧрӱп турды. 

Темир јыракызын ого ойто берди. 

Ол дезе, ӱркӱнчек эчки ошкош тургузала калып чыгала, јӱгӱрӱп ийди. 

Оныҥ анайып барганына адазыда каткырды... 

Оны ол база кайдар да ийди. Ол, јыракызын алала јӱгӱрӱп бара-ла тегерик 

агаш табакта теертпек калаштар экелеле, база чӧгӧдӧп отурып ийди, кӧзин 

салбай Жилин јаар кадала кӧрӱп турды. 

Татарлар сала берди, эжигин база јаап бӧктӧп салды. 

Бир эмеш ӧйдиҥ бажына Жилинга нагаец келеле айдып туру: 

– Мынаҥ, бар, бар ээзи јаар бар! 

Ол орус тилин база билбес. Кайдарда барар керек деп, Жилин билип алды. 



Колында тӧҥӧштӱ, Жилин барды, базып барып албай аксаҥдап турды. 

Нагаецты ээчий Жилин чыкты. Кӧрӱп турза, он кире туралу татарлардыҥ 

деревнези турган эмтир, деревнениҥ ортозында бийк башнялу олордыҥ 

церквези туру. 

Бир турнаҥ эжигинде, ээрлӱ ӱч ат турды. Балдар ол аттарды 

чылбырларынаҥ тудуп туры. Бу турадаҥ кара чырайлу татар чыгала, колыла 

умдап, Жилин бери келзин деп турды. Бойы дезе каткырынып турды. 

Ӱзӱлбестеҥ нениде куучындап айдып турды. Жилин туразына базып келди. 

Тураныҥ ичин килейте шыбап салтыр. Тӧринде куштыҥ јумынаҥ чокыр-

чокыр тӧжӧктӧр ле јастыктар јадры, эки јанында балу кебистер илип кадап 

салтыр: кебистерде мултыктар ла кол мултыктар, база ӱлдӱлер, ончозы 

мӧҥӱнле мызылдап туру. Стенениҥ бирӱӱзинде, полго теҥ эткен печке туру. 

Тураныҥ полы балкаш, је оны килейте јазап салганы јакшы, тӧр јеринде дезе 

кийстер јайып салган; кийистердиҥ ӱстӱнде кебистер јайып салган, 

кебистердиҥ ӱстӱнде куштыҥ јумынаҥ эткен јастыктар јадры. Кебистердиҥ 

ӱстӱнде башмак ӧдӱктӱ татарлар отуры: каразы, кызылы, база ӱч айылчы. 

Ончолорыныҥ јардында куштыҥ јумынаҥ эткен јастыктар салып алтыр, 

алдында дезе, тегерик агаш табакта тараан кулурынаҥ эдип, быжырган 

блиндер јадры, кайылткан сарјуузын айака урып тургузып алдылар, јанында 

јыракыда татар улустыҥ эткен буза деп сыразы туру. Курсакты кызыл колыла 

алып јип турар эмтир, колдоры ончозы сарјуда эмтир. 

Каразы бут бажына туруп чыгала, Жилинди мынаар толык јаар, кийстер 

јок, балкаш јерге тургузып салзын деп айдала, бойы ойто барып, кебистерине 

чыгып отурып, айылчыларды блиндер ле сыра ла сыйлап турды. Јалчызы 

Жилинди отургузып салзын деге јерге отургузып салала, бойы башмак 

ӧдӱктерин уштып алып, эжиктиҥ јанында јергелей эжерлеп тургузып салган 

башмактарыныҥ јанында тургузып салала, айылдыҥ ээлери јаар кийстиҥ 

учында отурып алды: олор курсакты канайда ичип јип турганын кӧрӱп, 

бойыныҥ чилекейин јудунып турды. 



Блиндерди татарлар јип салдылар, кыс баланыҥ кийген чачазындый 

чамчалу, бажын бӧсле јаап салган татар ӱй кижи келеле бӧслӧ јаап салган, 

сарјузын ла блиндердиҥ артканын алып барды, јаан јакшы табакла узун 

чорголу јыракы алып берди. 

Татарлар ончозы колдорын јунды, оноҥ ары колдорын тӧжине салып 

алала, тизеленип отурып алала, айландра ӱрӱп салып, кандыйда мӧргӱл сӧстӧр 

шымыранып куучындап турдылар бойлорыныҥ ортозында, бойыныҥ 

тилибиле нениде куучындажала, оноҥ айылчылардыҥ бирӱӱзи, Жилин јаар 

бурулала орустап куучындап айдып тура берди. 

– Сени, – айдып туру, – Кази-Мугамед бойы тудуп алды, - бойыныҥ 

колыла, кызыл татарин татарин јаар улап кӧргӱзӱп турды, ол сени Абдул 

Муратка – берип салды, - кара татар јаар улап кӧргӱзӱп турды, ол эмди сениҥ 

ээзиҥ. Жилин унчукпай отурды. 

Абдул-Мурат куучындап тура берди, ончозы Жилин јаар колын улап 

кӧргӱзуп турды, бойы каткырып айдып туру «салдат орус, корошо орус». 

Тилмежи айдып туру: 

– Сениҥ айылдагы улузыҥ сениҥ учун акча ийзин деп, сен айыл јаар 

бичик бичип ийзеҥ деп, айдып туру. Качан акчазын ийе берер болзо, ол 

тужында ол, сени божодып јандрар. 

Жилин эмеш сананып алала айдып туру: 

– Канча кире јаан некелте керектеп туру? 

Татарлар куучындажала, тилмежи айдып туру: 

– Ӱч муҥ салковой. 

– Јок, мен муны чыдап тӧлӧп болбозым, – деп Жилин айдып туру.  

Абдул бут бажына калып чыгала, эки колыбыла ары бери талайып, бойы 

дезе Жилинге нениде айдып туру, Жилин оны билип алар неме чилеп, ончозы 

кӧрӱп туру. Тилмежи кӧчӱрӱп айтты: 

– Сен канчаны берериҥ? 

Жилин сананып айдып туру: 

– 500 салковой. 



– Ээзине бу некелте ас. Ӱч муҥ керек, оноҥ тӧмӧн болбос. Бичикти чийип 

ийбезеҥ, орого отургузарым, камчыла кезедип кыйнарым. 

«Је, булардаҥ незин коркоор – Жилин сананып туру – не болзо ол 

болзын». Айдып туру: 

– Сен оо айт, ол мени коркыдарга турган болзо, мен оо бирде акча 

бербезим, бичикке чийбезим. 

Тилмежи кӧчӱрӱп айдып берди, кенертеҥ ончозы табыштанып 

куучындажып тура берди. 

Узака балырап куучындажып турды, кара татар бут бажына турала, 

Жилинга базып келди. 

– Урус, айдып туру, – джигит орус! 

Джигит деп айтканы, оруска кӧчӱрзе «молодец». Бойы дезе каткырып, 

тилмешке кандый да неме айдала, тилмежи айдып туру: 

– Бир муҥды берзеҥ. 

Жилин дезе бойыныҥ айтканынаҥ јана тӱшпеди. 

- 500 салковойдоҥ кӧп бербезим. Ӧлтӱрӱп салза бирде неме алып 

болбозыгар. Татарлар куучындажып эрмектежип алала, јалчызын кайдарда 

ийе берди, бойлоры дезе Жилин јаар, ол эмезе эжик јаар кӧрӱп турылар. 

Јалчызы једип келди, оны ээчий кандыйда семис, тон-ӧдӱги ӱзулӱп, калган 

ӧдӱк јок јылаҥаш, будында тӧҥӧштӱ кижи базып келди. Жилин Костылинды 

танып алган кийнинде алаҥ кайкап отра берди. Оны база тудуп алган јат. 

Олорды экилезин коштой отургузып салды; олор бой бойына куучындап туру, 

татарлар унчукпай олор јаар кӧрӱп турды. Жилин бойыныҥ тутурганын 

куучындап берди, Костылин дезе, Жилинге айтты, качып барып јадала, 

адымныҥ тыныжы буулала тура берди, мултыгым јастыкпады, бу Абдул маа 

једижип алала тудуп алды. 

Абдул бут бажына чыгып турала, Костылин јаар колыла улап нениде 

айдып турды. Тилмежи кӧчӱрӱп айдып берди; эмди олор экилези јаҥыс 

ээзиниҥ колында, кем некелтелӱ акчазын озо берзе онызын озо божодып 

јандрар болды. 



– Је, сен – Жилинге айдып туру, – ачынып туруҥ. Сениҥ нӧкӧриҥ дезе 

јобош; ол айлы јаар бичик ийди, беш муҥ салковой акча сурадып алдыртты. 

Шак оны јакшы азрарыбыс, јаман тутпазыбыс. 

Жилин айдып туру: 

– Нӧкӧрим бойы билинзин, ол бай болзо, оо кайсын. Мен, канайдала 

айткан болзом, ондый болор. – Жилин айтты. Керектеп турган болзоор, 

ӧлтӱрӱгер – је ӧлтӱргеннеҥ слерге туза болбос, је 500 салковойдоҥ артык акча 

сурадып, мен бичибезим деди. 

Бир кезекке унчукпай турала кенертен Абдул секирип, бут бажына 

турала, кичинек кодорып алды, ол кайырчактаҥ чаазын ла перо, черниле алала, 

Жилин јаар тудуп берип, оны алаканыла јардына соголо, кӧргӱзӱп туру; 

«бичи» 500 салковойго јӧпсинип турум». 

– Акыр эмеш сакып ал – Жилин тилмежине айдып туру, – сен ого айт, ол 

бисти јакшы азрап турзын, кийндирип салзын, ӧдӱк берзин, экилебизи бирге 

кожо турзын, биске јакшы болор, бу тӧҥӧшторин бистеҥ айрып салзын. Бойы 

дезе, ээзи јаар кӧрӱп каткырып туру, ээзи база каткырып туру. Ээзи оны угуп 

алала айдып туру: 

– Тон кептиҥ јакшызын берерим: черкеска11ла сопок ӧдӱк берерим, кижи 

де алып тойлорго јараар. Князь12 азрагандый слерди азрарым, Экилегер кожо 

јадарга турган болзогор, сарайга экӱ јадыгар. Је, тӧҥӧшти айрып болбозым, 

тӧҥӧш јокко качарыгар. Тӱнде тӧҥӧшти айрып салып турарым. – Јанына 

јӱгӱрӱп келеле јардына тудуп силкип туру. – Твоя хорош, моя хорош! 

Писмо-бичикти Жилин бичип алды, писмо айлына једип барбазын деп 

писмоныҥ тыштындагызын биле-тура, булгап бичиди. Бойы шӱӱп туру: «Мен 

мынаҥ качып чыгарым» деп. 

Жилинды ла Костылинды јединип алып сарайга апарып салды, ого олорго 

кукуруза аштыҥ саламын, јыракыда суу, калаш, эски эки черкеске тон, эски 

                                                             
11 черкеска – Кавказ јеринде улустыҥ јаантайын кийип алып јӱрер тоны. 

сопок ӧдӱк экелип берди. Сопокты ӧлгӧн салдаттаҥ суурып алган болор. Тӱнде 

тӧҥӧштӧрин олордоҥ айрап алала, сарайга кийдирип, эжигин бӧктӧп салды. 

III. 

Жилин бойыныҥ нӧкӧриле мынайда бир айдыҥ туркунына јурттап јатты. 

Ээзи дезе каткырып јӱрӱп турды – Твоя Иван хорош, моя Абдул хорош. – 

Азрап турганы дезе коомой болды. – Јаҥысла ачыбаган теертпек калаш берип 

турган, кажы бирде дезе, чий кулурдыҥ бойында берип турар болды. 

Костылин айлы јаар база бир катап писмо бичиди, акчаныҥ келерин 

кунугып сакып турды. Бӱдӱн кӱнге чыгара бичиктиҥ једип барар ла ойто келер 

кӱндерин тоолоп турат, сарайда отрып алала, ол эмезе уйктап јадат. 

Жилинныҥ ийген писмо бичиги айлына једип албас деп ол билип турды, катап 

писмо бичип ийбеди. 

Бу мындый – Жилин шӱӱп туру, –  кӧп акчаны мениҥ учун тӧлӧргӧ, энем 

кайдаҥ таап алар, Ол мынаҥ озо мениҥ ийп турган акчам-ла јурттап јатты. Ого 

500 салковой акча јууп саларга, карынча тӱреп барар керек. 

Бойы дезе ончозын ајыктап кӧрӱп турды, каа-јаа улустаҥ неме сурап 

турды, качып чыгар эбин бедреп турды. Аул ичинде сыгырып базып јӱрди, ол 

эмезе јаҥыс јерге отрып алып оок-теек неме узанып турар болды, балкаштаҥ 

балдарга ойын эдип берип турды, ол эмезе талдыҥ чобраларынаҥ кайырчактар 

ӧрӱп турды. 

Жилин дезе кандыйда немени узанарына сӱрекей ус болгон. 

Бир катап, ол балкаштаҥ балага ойноор кижи эдип берди. Тумчукту, 

колду, татар улустыҥ чамчалу да, оны ол сарайдыҥ јабынтызына тургузып 

салды. 

Татар ӱй улустар сууга барып јатты. Ээзиниҥ кызычагы, Дина деп атту 

оны кӧрӱп ийди, татар ӱй улустарды кычырып алды. Јыракыларын јерге 

тургузала, оны кӧрӱп каткырып турдылар, је оны колына аларына тидинип 

албай турулар. Жилин ол ойынды артызып салала сарай јаар киреле, не 

болорын сакып турды. 



Дина јӱгӱрӱп келеле, кайа кӧрӧлӧ, ойынды колына алала јӱгӱрӱп ийди. 

Ойынды кызыл бӧстиҥ јыртыктарыла јарандрып салала бала чилеп 

кабайланып алып ойноп турды, бойы дезе бойыныҥ тилиле нениде кожоҥдоп 

айдып турды. Карган ӱй кижи базып келеле, оо јаан адылды, ойынды колынаҥ 

ушта соголо оодып салды, Динаны кайдарда иш иштерине ийе берди. 

Жилин оноҥ јараш база бир ойын этти, – онызын Динага берип ийди. Бир 

катап Дина јыракы экелди, јыракызын тургузала отурып алып, Жилин јаар 

кӧрӱп отырды, бойы каткырып јыракы јаар кӧргӱзӱп турды. 

«Бу не шӱӱнӱп турган болор» деп Жилин шӱӱп турды. Јыракызын алала, 

суу болор деп ичерге санады, ичип кӧрӧр болзо, ондо суу эмес, сӱт эмтир. 

Сӱдин ичип алала, «хорош» деп, – оо айдып берерде Дина сӱрекей сӱӱнӱп 

чыкты. 

– Хорошо, Иван, хорошо! – секирип чыгала эки алаканын сокты. Оноҥ 

јыракызын ушта соголо јӱгӱрӱп ийди. 

Бу кӱннеҥ ала, Дина јажытту оо сӱт экелип берип турар болды. База татар 

улустар эчкиниҥ сӱдинеҥ арчы эдип турылар, - дина бу арчыдаҥ ого јажытту 

экелип турар болды. Бир катап ээзи кой ӧлтӱрӱп эт кайнатты. – Дина дезе, бир 

болчок этти јеҥине сугуп алала, ого экелип берди. Таштап береле капшай 

јӱгӱре берди. 

Абдулда сынык орус час бар болгон. Ол Жилинды кычырып алала, 

колыла умдап кӧргӱзӱп, бойыныҥ тилиле айдып чазын кӧргӱсти. Жилин 

айдып туру: 

– Бер, мен оныҥ сынганын јазап саларым. 

Часты алала, бычак ла ончозын уштуп, башка салып койды: ончозын 

арутап салала ойто кондрып салды. Берип ийди. Час барар болды. 

Ээзи оо сӱӱнӱп чыкты, бойыныҥ эски самтырап калган бешмедин экелип 

сыйлады. Кайда барзын, арга јокто алды, тӱнде јабынарга керек болгон. 

Бу кӱннеҥ ала Жилин јаан ус кижи деп, табыш јайылды. Узак јерлӱ 

деревнелердеҥ ого улус келип турар болып барды: кажылары мултыктыҥ 



замогын јазатрат, кажылары кол мылтыктарын сынганын јазатрат, кажылар 

частар јазатрат. Ээзи ого јепсел экелип берди: кыскаш, ӧрӱм, эгӱ.  

Жилин татар улустыҥ эрмек куучынын учы бажын билер болып барды. 

Кезик татарлар оо ӱренижип алгандар, - качан керек болып барганда онойып 

кыйгырып турулар: Иван, Иван деп! Кезиктери дезе оны кату кӧргӱлеп 

јӱрдилер. 

Кызыл татар оны сӱӱбес болгон. Качан кӧрӱп ийгенде, јӱзӱн соок эдип, 

кату кӧрӧлӧ, туура бурулып турар, ол эмезе јаза саба айтклап салар. Олордо 

база бир карган апшыйак бар болгон. Ол айылда јатпас болгон, ӧзӧктӧҥ чыгып, 

келип туратан болгон. Жилин оны мечетке13 келип кудайдыҥ јанына мӧргӱӱл 

эдип турганда кӧрӱп туратан болгон. Бажында чалма бӧстӱ, тайагына тайанып 

алып бӧӧрӱдий, айландра кӧрӱп ајыктап базып отурар.  

Жилинды қӧрӱп ле алза сооп чыгала, бажын туура буруп салатан. 

Жилин ээзинеҥ сурап турар болды: бу карган апшыйак не кижи деп. Ээзи 

дезе айдып турган: 

– Бу јаан кижи! Ол джигиттердиҥ эҥ баштамызы болды, ол кӧп орус улус 

ӧлтӱрген, бойы бай кижи. Ол ӱч эмегендӱ, сегис уулду. Ончозы јаҥыс 

деревнеде јуртап јат. Орустар келип, деревнезин орды јок эдип ӱреп салган, 

јети уулын ӧлтӱрӱп салган. Бир уулы артты, ол орустарга бойы кӱӱниле 

кожылды. Карган апшыйак бойы барала, база орустарга кожылды. Ол 

орустарга ӱч ай јурттап туруп, уулын таап алала, оны бойы ӧлтӱрӱп салала, 

качып чыкан. Ол ӧйдеҥ ала, ол јуулашпас болып, јуу керегин таштап салала, 

Мекка деп јерге кудайга мӧргӱӱрине јойу барып келди. Оныҥ учун оныҥ 

бажында чалма бар. Мекка деп јерге барып келген кижиниҥ ады, хаджи деп 

адалып турар, ол чалма кийип алып јӱрер. Слердий кижилерди ол сраҥай 

сӱӱбей јӱрет. Сени ӧлтӱрӱп салар керек деп, ол айдып туру; је маа сени 

ӧлтрерге чыгымду, мен сениҥ учун акча тӧлӧдим; оо ӱзери Иван сен мениҥ 

кӱӱниме сӱрекей келиштиҥ, мен ӧлтӱрӱп салардаҥ болгой, сарайдаҥ чыгарбас 

эдим, саа сӧс айдып берип салбаган болзом. – Бойы каткырып туруп орустап 

айдып туру: «Твоя Иван хорош, моя Абдул хорош!» 

IV. 

Жилин мынайда бир айга чыгара јатты. Тӱште аулда базып јӱрет, ол эмезе 

узанып турат, тӱн кирип барза, аулда табыш јок тым болып барганда, ол 

бойыныҥ сарайында казып турды. Ташту јерди казарда сӱрекей кӱч болды, је 

ол ташту јерди эгӱле казынып туратан болгон, онойып туруп стенениҥ алдыла 

тышкары чыгарына бир ӱт казып салды. «Эмди маа јердиҥ аайын јакшы билип 

алар керек, кажы јаны јаар баратанын – Жилин шӱӱп туру, – татарлардыҥ 

айтпазы коркушту эмтир». 

Качып чыгар ӧйди талдап алды, ээзи кайдарга јорыктап барган: 

талтӱштиҥ кийнинде кажы јаар баратан деп јердиҥ айын јарыкта кӧрӱп аларга, 

јанында кырга чыгарга барды. Ээзи качан јорыка атанып турарда, бойыныҥ 

кичинек уулына, Жилинды кетеп караулдап јӱрзин деп, јакыган эмтир. 

Кичинек уул Жилинды ээчий јӱгӱрӱп келип кыйгырып турды: 

– Барба! Саа барарга адам јӧп бербеген. Эмдиле улус кыйгырадым – деп. 

Жилин ол уулды айдып, јӧптӧп аларына албадынып турды. 

– Мен, – узак барбазым, – деп айдып туру, – мен јаҥысла ол кырга чыгып 

барып келерим; слердиҥ улустарды эмдерине, маа оноҥ ӧлӧҥ бедреп таап алар 

керек. Мениле кожо баралык; мен тӧҥӧштӱ кайдар качарым. Саа дезе эртен 

јакшы саадак ла октор јазап берерим. 

Кичӱ уулды јӧптӧп алды, экӱ бардылар. Кыр јаар кӧрзӧ узак эмес, је 

тӧҥӧштӱ оо чыгарга сӱрекей кӱч; базып отурала арайдаҥ чыкты. Качан ол 

айылда, шибееде јуртап јадарда кӱн кажы кирезинеҥ чыгып, ажып турганын 

Жилин эзеп турды. Кӧрӱп турза, шак ла ол узак кӧрӱнӱп, турган ӧзӧктӧ бистиҥ 

шибее турган јер эмтир. Шак оноор, бу эки кырдыҥ ортозы јаар качып барар 

керек. 

Кӱн ажып турды. Агара кӧрӱнген мӧҥкӱлӱ тайгалары кыскылтым болып 

барды; кара кырлардыҥ ортозында эҥир тӱн тӱже берди: ӧзӧктӧрдӧҥ туман 

чыгары башталды. Бистиҥ шибее турган ӧзӧктиҥ јалаҥы ажып брааткан 



кӱнниҥ чалузынаҥ отто кӱйӱп турган немедий кызылтым болып барды. 

Жилин оны лаптап кӧрӱп турар болып барды, кӧрӱп тургажын трубалардаҥ 

ыш чыгып турган немедий кегендеп туру. Ол оны кӧрӱп алала, орустыҥ 

шибеези шак-бу туру деп сананып шӱӱп турды. 

Кӱн сраҥай оройтып барды. Мулланыҥ кыйгызы угулды. Кӱтӱге јӱрген 

малды айыл јаар айдап клееткен уйлар мӧӧрӧжип туру. Кичинек уул Жилинды 

«јаналы» деп кычырып туру, Жилинныҥ дезе базар кӱӱни јок. 

Олор айлына јанып келди. «Је, эмди качар керек». Ол ок тӱнде качарга 

сананды. Айдыҥ эскизи болды, тӱндер караҥуй турды. Тӱбек болып, татарлар 

эҥирде ончозы јанглап келдилер. Айлында келип турганда, кожо мал айдап 

келип туратан болгон, ончозы сӱӱнӱжӱп, јыргал кожоҥыла јанып туратан 

болды. Бу тужында дезе, неме айдап экелбеди, эрге салып алып ӧлтӱрткен 

кижи экелди, кызыл сагалдузыныҥ карындажын экелтир. 

Ончозы калјураган, ачынган келдилер, сӧӧгин јуурына јуулды. 

Ӱч кӱнге улай, бир беениҥ эдин јип турды, сыра ичип турды, ӧлгӧн 

кижиниҥ сӧӧгин јууп турус деп, ончо татарлар айылда болды. 

Жилин кӧрӱп турза, тӧртинчи кӱн тал тӱште кайдарда барарына тергенип 

туру. Аттарын јединип экелди, јуунып, тергенип алала, бир он кире кижи 

кайдар да атанып јортты, кызылы кожо барды. Јаҥысла Абдул айлында артып 

калды. Ай јаҥыла јаҥырган тужы болды, тӱндер сыраҥай караҥуй болып 

барды. 

«Је, бӱгӱн качар керек» – Жилин шӱӱп туру, Костылинга айдып туру, 

Костылин дезе коркып барды. 

– Је, кижи канайда качар? – Керек дезе бистер јолдыда билбес. 

– Јолды мен билерим. 

– Бир тӱнге једип албазыбыс. 

– Једип албас болзо, агашту јерде тӱшти ӧткӱрӱп албай. Мен јолго 

теертпектердеҥ алып алдым. Сен канчазын боо отрарыҥ? Мӧӧр болып акча 

келзе јакшы, акчаны јууп болбос болзо кандый? Татарлардыҥ бирӱзин орустар 



ӧлтӱрӱп салганда, эмди олор оныҥ ӧчин некеп сӱрекей ачынчак болып 

бардылар. Бис экӱди ӧлтӱрӱп саларына эрмектежип турулар. 

Костылин шӱӱп, шӱӱп турала: 

– Је, баралык! – деди. 

V. 

Стенениҥ алдыла качкан ӱдине Жилин эҥмектеп киреле, ол ӱдинеҥ 

Костылин чыгарына кеен болзын деп, база эмеш јаанада казып салды; аул 

ичинде табыш јылыйып, качан ончозы тым болып барар деп, экӱ отрырып 

сакып турды. 

Аул ичинде улустыҥ табыжы јаҥыла токтоды, Жилин стенениҥ алтына 

эҥмектеп барды, ӱдине кирип сарайдыҥ тыштына чыкты. Костылинга 

шымранып айдып туру: «бери чык». Костылин эҥмектеп чыгып турала, 

будыла бир ташка тийеле оны тоолотты, јаан табыш чыгарды.  Ээзинде дезе 

сӱрекей сескир чокыр ийт бар болды. Уляшкин деп атту, – ол кенетийин ӱрӱп 

чыкты, оны ээчиде ӧскӧ ийттер туруп чыкты. Жилин дезе, ол ийтти ажындра 

азрап бойына ӱӱредип алган. Жилин араайынаҥ сыгырып салала ийдине 

теертпек таштап берди., Улjяшкин Жилинды танып салала јалганчып, токтой 

берди. 

Ийттиҥ ӱрӱп чыканын ээзи угуп алды, сакляныҥ ичинен: «Кыйтт! Кыйтт! 

Улjяшкин» деп унчукты. Жилин дезе Улjяшкинныҥ мойынынаҥ тырмап туру. 

Ийт унчукпай буттыҥ јанында куйругыла селбеҥдеп јалганчып туру. 

Сарайдыҥ толыгында олор эмеш отурып алдылар. Табыш токтоп тым 

тура берди; кажаганда турган койлордыҥ бирӱӱзи јӧдӱлдеп турганы угулат, 

ӧзӧк ичинде таш ортозында агып турган суудыҥ шыркырап турганы угулат. 

Караҥуй тӱн: ӧрӧ теҥериде јылдыстар туру; кырдыҥ бажынаҥ бойыныҥ 

сӱӱрӱзин кӧргӱзӱп, јаҥырган кызыл ай кӧрӱнӱп келди. 

Жилин кӧдрӱлӱп чыгала нӧкӧрине айдып туру: 

– Је, карындаш, базалык! 

Ичкери базып кыймыктанды: эмеш ле урап баскан кийнинде мечеттиҥ 

бажында мулланыҥ кожоҥы угулып келди: «Алла! Бесмилла! Саларахман!» 



Бу айтканы – ончо албаты мечетке баралык. База катап стенениҥ јанында 

отурып алды. Мечетке барып турган улустыҥ ончо барганын сакып узакка 

отурдылар. База катап табыш јылыйып, ончозы тым тура берди. 

– Је, кудайла баралык! – крестенип алып барды. Бир чеденниҥ ичиле 

ӧзоктӧги сууга тӱжӱп барды, сууды кечип алып, ӧзӧк ичиле барды. Кайдаҥ 

уланып барарын, Жилин јылдыстарынаҥ темдектеп кӧрӱп туру. Тӱшкен 

туманда, соок ээзин согот, базып отурарга јеҥил, јаҥыс майчыйган сопок 

ӧдӱктериле базарга уур, эби јок. Жилин бойыныҥ сопок ӧдӱгӱн суурып таштап 

салала јылаҥаш басты. Бир таштаҥ бир ташка секирип, калып, теҥериде 

јылдыстарды ајыктап базып отурды. Костылин кийнинде јада калып турар 

болып барды. 

– Арай барзаҥ, – деп айдып туру, – кӧрмӧстиҥ сопогы, бастра будымды 

ӧйкӧп салды. 

– Сен олорыҥды суурып таштазаҥ, јеҥил болор. 

Костылин јылаҥаш басты, – там ары комойытып барды: бастра будтарын 

ташка кестирип, там кийнинде јада калып турар болды. Жилин ого айдып туру: 

– Будыҥды ташка кестирзеҥ – јазылбай кайда барар, једижип алып, тудып 

ӧлтӱрзе, - оноҥ јаман эмес пе? 

Костылин бирде унчукпай турды, онтоп сыктап базып отырды. Ӧзӧк 

ичиле олор узак базып отурды. Угуп турза оҥ јанында ийттер табыштанып 

ӱрӱп чыкты. Жилин тура тӱжеле айландра кӧрди, колыла тудуп кӧрӱп, 

эҥмектеп кырга чыкты. 

– Бат-таа, бис оҥ јаны јаар барып, јастыра бардыбыс. Жилин айдат. 

Мында база ӧскӧ аул бар, мен оны кырдаҥ кӧргӧм; ойто тескери, сол јаны јаар 

кырга чыгып барар керек., Мында јуугында агаш бар болор. 

Костылин айдып туру: 

– Эмеш сакызаҥ кайдат, акыр мен эмеш тыштанып алайын – мениҥ 

будым бастра кызыл кан болып барды. 

– Эй, карындаш, кем јок јазылар, сен јылгыр калып тур. Мынайда. 



Жилин тескери, сол јанында кырда турган агаш јаар јӱгӱрди. Костылин 

дезе кийнинеҥ соҥдоп туруп онтоп сыктап келип турды. Жилин дезе ого 

кизиреп шымырап айдала, базала, барып отурды. 

Кырга чыктылар. Чындапта мында агаш эмтир, – агаштыҥ ортозыла 

базып јыраа тегенектерине, арткан киймдерин ӱзӱп салдылар. Агаш ортозынан 

јол таап алып, ол јолы ла базып отурдылар. 

Бир тӧрт беристе кирези јер ӧдӱп барды. Агаш ичинде туман там койулып 

тӱшти, кижи неме қорӱп албас болды, јылдыстар эмеш ле кӧрӱнип турды. 

Кенертеҥ, алдында аттыҥ базыдыныҥ табыжы угулды. Аттыҥ темир 

такалары ташка илинип турганы – угулып туру. Жилин јерге јаба јадып алала, 

тыҥдап угуп туру. 

– Чып чын, – биске удура атту кижи келип туру. 

Олор јолдоҥ туура болдылар, јыралардыҥ ортозында јажынып отурып 

алала сакып туру. Жилин јолго јууктада эҥмектеп келди, кӧрӱп турза – таҥ 

атту татар, бир уй айдап алган келип туру, бойы дезе араайынаҥ нениде 

кожоҥдоп келип туру. Татар ӧдӧ берди. Жилин Костылинга келди. 

– Је кудай ӧткӱрӱп салды, – тур, баралык. 

Костылин бут бажына турайын ла деерде, јыгылып тӱшти. 

– Јо, болып албазым, – кудай бу туру, јо, болып албазым; менде кӱч јок. 

Уур сынду, семис эр кижи, терлеп чыкты; качан оны агаш ортозында 

туманныҥ соок эзини согордо, база буды да таштарга кестирген, – оныҥ кӱч-

чинези чыгып барды. Жилин оны бойыныҥ кӱчиле албаданып кӧдӱрӱп 

тургузарга сананды. Костылин кенертен кыйгырып чыкты. 

– Ой, ачузын! 

Жилин билер билинбес тура берди. 

– Не кыйгырып туруҥ? Татар мында јуук, – угуп алза не болор. Бойы дезе 

шӱӱп туру: «чындапта оныҥ чине кӱчи чыгып бартыр; мен эмди оныла кайда 

барарым? Нӧкӧримди таштап барарга јарабас». 

– Је, тур, – айдып туру, мениҥ јардыма отур, базып болбос болзоҥ, мен 

сени јӱктенип алып тӱжӱрӱп саларым. 



Костылинды белине отургузып алып, колыла эки будынаҥ тудуп алып 

јолго, чыгып сӱӱртеди. 

– Сен јаҥыс мени кејиримнеҥ тутпа. Јардымнаҥ тудунып тур. 

Жилинга Костылинды јӱктенип апарып турарга сӱрекей уур, – буды дезе 

база кандалап барды, кӱчи уйадап барды. Эмеш коркойоло Костылинды ӧрӧ 

кӧдӱрӱп салала, јолла базып отурды. 

Костылинныҥ кыйгырганын татар угуп алган болор, угуп турза кийнинеҥ 

атту кижи јортып, бойыныҥ тилиле нениде айдып кыйгырып клеедри. Жилин 

јолдоҥ туура јыраалу агаштар јаар болды. Татар мултыгын ушта согып алала 

адып ийди, бирде неме тийдирип болбоды. 

– Је, карындаш эм ӧлгӧнис бу! – Жилин айдып туру. – Ол ийт, эмдиле 

татарларды јууп алала бисти једижип тудып алар. Бир ӱч беристе кирези јер 

базып ӧтпӧс болзо, ӧлгӧнибис ол болор. Бойы дезе Костылин јаар кӧрӱп шууп 

туру: «Бу тӧҥӧшти кожо алып барарына кӧрмӧс мени сестирди ошкош. 

Јаҥыскан болзом мен туку качан сала берер эдим». 

Костылин айдып туру: 

– Сен јаҥыскан бар, сен мениҥ учун не ӧлӧриҥ. 

– Јок, барбазым, нӧкӧрин таштарга јарабас. 

Базала оны белине јӱктенип алала басты. Бир беристе кирези ӧдӱп барды. 

Барып турган јери ончозы агаш эмтир, агаштаҥ акка чыгары кӧрӱнбей туру. 

Туман дезе суйукталып барды, теҥериде јылдыстарын бӧктӧп туруп, эки јаҥыс 

булуттар кӧрӱнӱп келди. Жилинныҥ чине кӱчи сраҥай чыгып барды.  

Базып барып турала, јолдыҥ јанында таштарла чедендеп салган кара-суу 

јадыры. Оо токтоп тыштанарга, Костылинды јерге тӱжурӱп салды. 

– Акыр, боо мен суу ичип алып, эмеш амырап алайын. Теертпектердеҥ 

јип алалык. Эмди узак эмес болор, – деп айдып туру. 

Суу ичер деп јерге јаба јадып алганда, кийнеҥ келип турган аттардыҥ 

табыжы угулып келди. Базала катап оҥ јанында јыралу агаш јаар болдылар, 

бир јуука јажынып јадып алды. 



Угуп турза: татарлардыҥ ӱни угулат, јолдоҥ бура сокон јеринде, татарлар 

тура тӱжӱп токтодылар. Куучындажып алдылар, оноҥ ары ийтер истеп јада 

берди. Угуп турза – јыра агаштардыҥ ортозыла кандыйда неме јызырап келип 

туру, чикеле биске кандый да таныш эмес ӧскӧ ийт келип туру. Ийт тура тӱжӱп 

ӱрӱп чыкты. 

Ийтти ээчий база таныбас татарлар келип туру; олорды тудуп алды, колы-

будын кӱлӱп салды, атка отрызып алала апардылар. 

Бир ӱч беристе ӧткӧн кийнинде, олорго Абдул тушташты, ээзи эки 

татарлу келип турды. Татарлар ла нениде куучындажып алдылар, оноҥ олорды 

бойлорыныҥ аттарына отургузып салала, аул јаар апарды. 

Абдул дезе, эмди каткырбас болды, куучындашпай да туру. 

Таҥ адып келип турганча аул јаар экелди, ором ичинде отургузып салды. 

Татарлар ончозы олорды курчай јуулып келди, ӧзӧк ичинеҥ карган 

апшыйагы да базып келди. Олор эрмектежип тура берди. Жилин олордыҥ 

эрмектежип турганын угуп тургажын, олорды кайдар эдерин шӱӱжӱп турган 

эмтир. Бирӱӱлери айдып туру: олорды тайга јаар узак апарар керек, карганы 

дезе «олорды ӧлтӱрӱп салар керек» деп айдып туру. Абдул дезе олордыҥ 

јӧбине кирбей тартыжып айдып туру: «мен олор учун акча тӧлӧдим, мен олор 

учун некелте акчазын аларым». Карганагы дезе айдып туру: «олор бирде неме 

тӧлӧбӧс, јаҥыс јеткер эдип салар. Орустарды азрарына јаан килинчек, – эрмек 

јоктоҥ олорды ӧлтӱрӱп салар керек». 

Ончозы тарап бардылар. Ээзи Жилинге јууктап базып келеле айдып туру: 

– Слер учун маа некелте акчаны ийбезеле, мен слерди эки неделениҥ 

бажында ӧлтӱрӱп саларым. База качып чыгар деп табар болзогор, – мен слерди 

ийт чилеп адып саларым. Писмоны бичип ийгер, јакшы бичизин. 

Олорго чаазын экелдилер, олор писмо-бичиктерин бичип салдылар. 

Олордыҥ будтарына тӧҥӧштӧр кийдирип кадап салдылар, мечеттиҥ ары 

јанына апарып салдылар. Ондо беш кирези тереҥ оро бар болды, олорды орого 

тӱжӱрӱп бектеп салдылар. 

VI. 



Олордыҥ јӱрӱми сраҥай комойтып барган. Тӧҥӧштӧрди уштубас болып 

барды, орозынаҥ јерге чыгарбай турды. Костылин дезе, там ары оорый берди, 

тижип барды, ончо эди сӧӧги сыстап оорып турар болды; онтоп сыктап јадар, 

ол эмезе уйктап јадар. Жилинныҥ сана кӱӱни база јаманданып барды, мынаҥ 

айрылып чыгарын шӱӱп тапай турды. 

Орозыныҥ бир јанын казарына баштанды, је, тобырак јажырар јери јок 

болды; ээзи оны кӧрӱп алала, ӧлтӱрӱп саларым деп коркытты. 

Бир катап, ол ороныҥ тӱбинде тизеленип алып отурды, јайым јӱрӱмин 

эзеп сананып, кунугып турды. Кенертеҥ оныҥ тизезине чике бир теертпек 

тӱжӱп келди, экинчизи тӱшти, оны ээчий јиилектер тӱжӱп турды. Ӧрӧ кайып 

қӧрӱп ийзе, ондо Дина турган эмтир. Дина оны кӧрӧлӧ кӱлӱмзиреп, каткырып 

алала јӱгӱрӱп сала берди. «Бу, Дина маа болыжыр болор ба?» – деп Жилин 

шӱӱп туру. 

Ороныҥ тӱбӱнде ол бир кичинек јер арутап салала, той балкаш казып 

алды, ол балкаштаҥ балдар ойноор ойындар эдип јада берди. Балкаштаҥ 

кижилер, аттар, ийттер эдип алала шӱӱп туру: «Дина келзеле, мен оо таштап 

берерим». 

Экинчи кӱнинде Дина келбей салды. Угуп турза аттыҥ базыдыныҥ 

табыжы угулып келди, кандыйда татарлар јортып келеле мечеттиҥ јанына 

јуулып туру, кыйгырыжып эрмектежип туру. Карганактыҥ ӱнин танып, билип 

алды. Јарт билип албаганда болзо, эрмектиҥ аайынаҥ угуп, шӱӱп турза, 

орустыҥ черӱзи јууктап келди, орустар аулга келип кире бербезин деп 

татарлар коркып турды, пленге алгандарын эдер јерин тапай турган аайлу 

эмтир.  

Эрмектежип алала, сала берди. Угуп турза кенертеҥ шуулап туруп неме 

табыштанды. Кӧрӱп турза Дина тизеленип отурып алала, бажын тӧмӧн 

салаҥдадып кӧрӱп туру, мойнында мӧҥӱн јинјизы ороныҥ ӱстӱнде салаҥдап 

туру. Эки кӧзи јылдыстый јылтырап туру, јеҥинеҥ эки курут алып ого таштап 

берди. 



Жилин оны алала айдып туру: – Не узак келбедиҥ? Мен саа ойындар јазап 

бердим. Маа, муны ал! – Јаҥыстаҥ чыгара таштап берип турды. 

Ол дезе бажыла јайкап туру, ойындарга кӧрбӧй де туру. – Маа керек јок, 

– деп айдып туру. – Эмеш унчукпай отурала, эрмектешти: – Иван! Сени 

ӧлтӱрӱп саларга турулар. – Бойы дезе колыла бойыныҥ мойнына улап 

кӧргӱзӱп туру. 

Кем ӧлтӱрерге турган? 

 – Адам, сени ӧлтӱрӱп салзын деп ого карганак јакып туру. Мен дезе саа 

каруу болып јадрым. 

Жилин айдып туру. 

– Сен маа каруу болып турган болзоҥ, сен маа узун агаш экелип бер. Ол 

дезе бажыла јайкап туру, – «болбос» деп.  Жилин дезе эки колын тӧжине салып 

алала ого мӱргӱп туру. 

– Кӧркий Дина баштаҥ баш? Јакшылыкту Динам экелип берзеҥ. 

– Јок болбос, – деп айдып туру. - Ончолоры ӱйделер, кӧрӱп алза не болор? 

– деп айдала база берди. 

Эҥирде Жилин отурып алала шӱӱп сананып туру: «эмди не болор?» Эки 

кӧзиле ӧрӧ кӧрӱп туру. Јылдыстар кӧрӱнӱп туру, ай дезе чыкалак эмтир. Мулла 

кыйгырды, ончозы табыш јок тым боло берди. Жилинныҥ уйкузы келип 

ӱргӱлеп тура берди: «кызычак коркып келбес болор». 

Кенетийин бажына тобрак тӱжӱп турар болып барды: бажын ӧрӧ кӧдӱрӱп 

кӧрӱп ийзе, ороныҥ бир учына узун агаш тӱжӱп туру. Ороныҥ ичине јылып 

тӱжӱп туру. Жилин шӱӱнӱп чыкты, колыла тудуп алды, калыҥ агаш эмтир. Ол 

бу узун агашты ээзиниҥ чеденинде алдында кӧрӱп јӱрген болгон. 

Ӧрӧ теҥери јаар кӧрӱп ийди, – ӧрӧ теҥериде јылдыстар мызылдап туру, 

ороныҥ ӱстӱнде дезе, караҥуйда кийзектиҥ кӧстӧри ошкош Динаныҥ эки кӧзи 

мызылдап туру. Ороныҥ јарадына отрып бажын тӧмӧн тӱжӱрӱп алала 

шымыранып айдып туру: «Иван, Иван!» бойы дезе колына јӱзӱниҥ јанында 

умдап туру, – «табыш чыгарба» деп. 

– Не? – Жилин айдып туру. 



– Ончозы сала берди, айылда экиле кижи артты. 

Жилин айдып туру. 

– Је, Костылин, баралык, калганчызын база бир тидинип кӧрӧлик: мен саа 

ӧрӧ чыгарына болыжарым. 

Костылин дезе, угарга кӱӱни јок. 

– Јок, – деп айдып туру, – мен мынаҥ чыгып барып болбос кижи турум. 

Кыймыктанып болбос бойынча кайда барарым? 

– Је, ондый болзо эзен болзын, – јаман айдып мени эзебей јӱр. – 

Костылинла окчожып эзендежип алдылар. 

Дина тут деп айдала, агаштаҥ тудуныр тырманып чыгар болды. Будында 

тӧҥӧжи оролош болгон керегинде, бир эки катап ӱзӱлӱп орого ойто тӱжӱп 

турды. Костылин оо болыжып берди, орозынаҥ чыга берди. Дина дезе бойы 

каткырып, эки кичинек колыла оны чамчазынаҥ тудуп алала, бар јок кӱчиле 

чыгара тартып турды. 

Жилин агашты алала айдып туру: 

– Јаткан јерине ойто апарып сал, Дина, оны бедреп баргажын, сени сезип 

алза, ӧлтӱрӱп салар... 

Дина агажын сӱӱртеп басты, Жилин дезе ӧзӧк ичине тӱжӱре басты. 

Каскак јердеҥ тӱжӱп алала, бир курч таш алала, тӧҥӧштиҥ замогын оодып јада 

берди. Замогы дезе сӱрекей бек эмтир, канайда да оодып болбос эмтир, ого 

ӱзеери эби јок. Угуп турза: кырдаҥ кижи арайынаҥ секирип јӱгӱрӱп клеедри. 

«Јартла Дина келип јат» деп шӱӱп туру. Дина јӱгӱрӱп келеле, колына тажын 

алып айтты: 

– Кайда мен. 

Тизеленип отурып алала, замокты кодоро согорына ташла согып јада 

берди. Сабарлары дезе кичинек, талдыҥ чырбагаалы ошкош чичке, ондо кӱч 

јок эмтир. Тажын туура таштап ийеле ыйлай берди. Жилин базала замокты 

оодорына кичене берди. Дина дезе јанында отурып алала, оны јардынаҥ тудуп 

туру. Жилин кайра бурулып кӧрзӧ, кырдыҥ ары јанында теҥери кызарып, ай 

чыгып турганы билдирди. «Је, ай чыкалакта бу озок ичинде чӧлди кечип 



агашка једип алар керек» деп шӱӱп туру. Тажын туура таштап салала 

кӧдрӱлди. Тӧҥӧштӱ де болзо – барар керек. 

– Је, эзен болзын, Динушка, – деп айтты. Ӧлгӧнче сени ундыбазым. Дина 

оноҥ тудунып алала теертпектерин сугар јерин бедреп туру. Теертпектерин ол 

алып сугуп алды. 

– Спасибо саа, керсӱ балам, – деп айтты. Мен јокко ойноор ойындар саа 

кем эдип берип турар? –  Оныҥ бажын сыймап салды. 

Дина дезе кенетийин ыйлап тура береле, эки колыла јӱзӱн бӧктӧп алып, 

эчки чилеп калып, секирип туруп кыр ӧрӧ јӱгӱрӱп чыкты. Караҥуйда јаҥыс 

оныҥ јинјизиле кејегезинде мӧҥӱн јыламаштары шыҥкылдап турганы угулып 

турды. 

Жилин крестенип алала, тӧнӧштӧги замогы табыштанбазын деп колыла 

тудуп алала будын сӱӱртеп алып, јолыла ичкери болып басты, бойы дезе кайра 

ай чыгып турган кызарган јарыка кӧрӱп турды. Јолын ол танып алды. Чикелеп 

барар болзо сегис берсте кирези болор: Ай ончозы чыкалакта агашка једип 

алзам јакшы болор. Суузын кечип ийди, – кыр ары јанында теҥери јарый 

тӱшти. 

Ӧзӧк ичиле базып отуры, бойы дезе ајаарып кӧрӱп туру: ай чыканы 

кӧрӱнӱп туру ба, јок па?  Теҥериде кызара кӧрӱнӱп турганы јарый берди, 

ӧзӧктиҥ ичиниҥ бир келтегейи тамла јарык болуп браадры. Кӧлӧтки кырдыҥ 

алты јаар тӱжӱп, ого тамла јууктап келип туру. 

Жилин кӧлӧтки јаар уланып, базып отуры. Ол меҥдеп туру, је, ай дезе 

оноҥ меҥдеп турган немедий чыгып туру; оҥ јанында кырдыҥ бажы база 

јарый берди. Агашка јууктай базып кледерде ай кырдаҥ чыгып келди, - ончозы 

јарый берди, тӱштий јарык болды. Агаштардыҥ ончо јалбырактары кӧрӱнӱп 

келди.  Ӧзӧк ичинде суудыҥ шыркырап турганы јаҥыс угулып турды. 

Агашка јетре базып келип јеткенче бирде неме туштапады. Агаштардыҥ 

ортозынаҥ чала караҥуй ыжык јер таап алала Жилин тыштанып аларга отурып 

алды. 



Тыштанып алды, бир теертпек јип алды. Таш таап алды, тӧҥӧштоги 

замогын уштып аларга базала албаданды. Колыныҥ терезинде сыйра согып 

салды, је замогын уштуп болбоды. Кӧдрӱнӱп алып, базала ичкери басты. 

Ай агарып барар болды, јайдыҥ чалыны тӱжӱп, таҥ адары јууктап келди, 

Жилин дезе агаштыҥ учына барып јеткелек. «Је, база одус алтам кирези базала, 

туура чыгып, агаш ортазында эмеш отрарым» деп шӱӱп туру. Одус алтам 

кирези басты, кӧрӱп турза агаш божоп браадры. Агаштыҥ эдегине чыгып 

келзе, таҥ адып тӱш келди, јаан чӧлдӧ турган шибеези алаканда киреелӱ 

кӧрӱнӱп келди, јаан узак эмес, кырдыҥ алдында, оттор кӱйӱп туру, кезиктери    

ӧчӱп туру, кара тӱдӱн јерге јайылып турды, одуларда улус базыжып туру.  

Лаптап кӧрӱп ийгенде: суркулдаган мултыктар кӧрӱнди, казактар, 

салдаттар ары-бери басклап турган эмтир. 

Жилин сӱӱнӱп чыкты, бар јок кӱчин јууп алып, кырдаҥ тӧмӧн тӱжӱп 

аларына басты. Бойы дезе шӱӱп туру: «је бу ак јерге, кудай дезеҥ база, атту 

татар кӧрӱп ийзе, јуукта болзо једип болбос туру». 

Сананып шӱӱп алып, – мынаар кӧрзӧ, сол јанында тӧҥ јерде ӱӌ татар туру. 

Оны кӧрӱп алган бойынче бери болып маҥтатты. Јӱреги ӱзӱлӱп 

чачылгандый болды, Колыла ары бери умдап, бар кӱчиле бойыныҥ улустары 

јаар кыйгырды: 

– Карындаштар! Айрыгаар, айрыгаар карындаштар! 

Салдаттар угуп алды, таҥ атту казактар удура чыктылар. Татарлардыҥ 

келип турган јолын тозып, Жилинге удура казактар бар јок маҥыла чаап 

клеедри. 

Казактардыҥ келери узак, татарлардыҥ дезе јуук. Жилин дезе тӧҥӧшти 

колыла тудуп алып бар јок арткан кӱчиле казактарга удура јӱгӱрӱп туру, бойы 

дезе, билинбей турган немедий болды, кыйгы кышкызын тыҥыдып туру: 

– Карындаштар!  Карындаштар!  Карындаштар! 

 Казактардыҥ тоозы дезе он беш крези кижи болды. 

Татарлар коркып чыгала Жилинге јеткелекте аттарын токтодып турар 

болды. 



Жилин казактарга јӱгӱрӱп келди. 

Казактар оны курчай соголо суражып турулар: сен не кижи, кайдаҥ 

келдиҥ? Жилин дезе билинбей барган, бойы дезе икилдеп ыйлап туруп айдып 

туру: 

– Карындаштар!  Карындаштар!   

Салдаттар јӱгӱрӱп келди. Жилинды курчап алды – кемизи ого калаш, 

кемизи каша, кемизи аракы берип туру, кемизи шинелле јаап туру, кемизи дезе 

тӧҥӧжин айрып туру. 

Офицерлер оны таныды, шибее јаар тартырды. Салдаттар сӱӱнӱп 

чыкандар, Жилинныҥ нӧкӧрлӧри јуулып келди. 

Керек кандый болгонын, Жилин ончозын куучындап айдып береле айтты: 

– Бу, мениҥ айлыма јанып барып келгеним, бу, мениҥ кижи алып 

айлданганым. Јок, менде ырыс јок кижи туру. 

Жилин Кавказта службада турарына артып калды. Костылинды дезе беш 

муҥ акча берип, бир айдыҥ бажында айрып алган. Ӧлӧрдиҥ бери јанында оны 

экелдилер. 

Л.Н. Толстой. 

Сурактар. 

1. Бу куучыннаҥ Кавказ јеринде јуртаган улустыҥ јӱрӱм јадыжында кандый башка 

неме барын бистер билип алып турубыс (јаткан аулы, јиген курсагы, кийген кеби, јаҥы, 

иштенип, азранып турган ижи). Бу немелерди айдып кӧргӱскен јерлерди кычырып алыгар. 

2. Жилин пленде кандый кылыкту болды?  Костылин кандый болды? 

3. Динаны Толстой канайда куучындап айдып берди? 

4. Кавказта јаткан горец деп улусты кааныҥ башкаруузы кайдарга јуулап, бактрып 

аларга умзанып туратан болды?  Бу мунайып јуулап бактрып, кулданып алганы кемге 

керектӱ болды? 

 

Пармадагы забастовка. 

Генуяда14 темир јолдыҥ вокзалыныҥ јанында, кичӱ площадта кӧп улус 

јуулып турды. Бу чогыла куйулып турган улустыҥ нургун сабазы ишмекчилер, 

                                                             
14 Генуя – Италия јеринде турган городтыҥ ады. 



је олордыҥ ортозында јарандра кийнген семис, тестек кӧп кижилер туры. Бу 

чук јуулган улустыҥ алдында – муниципалитеттиҥ15 члендери туры, торко  

учукла, кееркеде кӧктӧгӧн, городтыҥ уур мааназы, олордыҥ чике бажында 

туры, бу мааныга коштой, канча јӱзӱн ишмечилердиҥ организацияларыныҥ 

башка-башка ӧҥдӱ маанылар јайылып туру. Маанылардыҥ бӧлјӱлеринде ле, 

учук чачактарындагы торкозы, кӱнге мызылдып турды. Маанылардыҥ 

агаштарыныҥ бажында, алтын темирлери суркурап турды, јылтыркай торкозы 

јайканыжып турды, сӱӱнген саназыла јуулган албаты, ончозы арайынаҥ 

кожоҥдоп турганы, тууразынаҥ улуп турган немедий угулат. 

Мрамор таштаҥ эткен, вокзалдыҥ уур туразы, јарым тегеректий туру. Ол 

бойыныҥ јайган эки канадыла, бу турган улусты кучактап аларга турган 

кирелӱ, кӧрӱнӱп турды. Јанында сууныҥ пароходторы келип токтоор порттыҥ 

уур тынышту немедий, пароходтордыҥ табыжы ла, ссуда иштеп турган 

пароходтыҥ канат, резиниҥ тымык табыштанган ижи ле, темр кынјылардыҥ 

каҥыраганы, мустаганы, кыйгызы угулып туру. – Площадта дезе табыш јок 

тым, тынар кейи јок, ончозын изӱ кӱнле базып туру. Колында чечектӱ ӱй 

улустар, байрамга келген чилеп, јарандра кийпдирген балдары, чечектий, 

туралардыҥ балкондорынаҥ, кӧзнӧктӧринеҥ кӧрӱнӱп туру. 

Мустап келип турган темир јолдыҥ паравозы, станцияга јуукта келди – 

турган улус кенертеҥ кыймырашты: кара кускун учып тургандый турган 

улустыҥ бажында, бир канча ужалган шляпа бӧрӱктер ӧрӧ чачылды, музыка 

ойноор кижилер, комыстарын алып туру, кандыйда јажы јаан соок чырайлу 

кижилер, кийимдерин јарандрып алып, улустыҥ ортозынаҥ чыгып, чук турган 

улус јаар буру-ла колыла оҥ јаар, сол јаар умдае, нениде куучындап айдып 

туру. 

Чогыла турган кӧп улус, арайынаҥ меҥднбней туруп, чала уужанып эки 

јара бӧлӱнӱп барды, ором јаар ӧдӱп баратан јол јайымдалып салды. 

– Кемди уткуп туругар? 

                                                             
15 муниципалитет дегени- буржуй ороондордо городтыҥ башкаруузы болып јат,  

 



– Пармадаҥ келип турган балдарды! – дешти. 

Пармада забастовка болып јат. Ондо ишмекчилерге јадарга сӱрекей кату, 

уур болып барды, ишмекчилердиҥ некегенин, ээлери бербей мойножып туту, 

курсак јоктоҥ торолоп турар болып барганыныҥ бажында, ишмекчилердиҥ 

балдары оорып турар болып барды,, оныҥ учун ишмекчилер бойлорыныҥ 

балдарын јууп алала, бери, Генуя јаар нӧкӧрлӧрине ийе берди. 

Вокзалдыҥ кееркеде јазаган колоналу эжигинеҥ, јергелей туруп алган, 

кичинек сынду кижилер базып клеедри; олордыҥ кийген кийми коомой, бу 

ӱзӱлген самтыраган киймде, олор бешпек немедий, кандыйда кайкамчылу 

кичинек аҥдардый кӧрӱнӱп турды. Колынаҥ тудужып алып беш кижидеҥ 

јергелей базып отуру, – тоҥ ӧткӱре, ончозы кичинек, ончозы тобырака 

тозындалып, сӱрекей арып, чинези чыкан эмтир. Олордыҥ чырайлары соок, је 

кичинек кӧстӧри омок, јылтырап туру, качан музыка олорго удыра 

Гарибальди16 деп ойынды ойноп барганда, бу каны чыкан, аштаган курч 

чырайларында кӱлӱмзӱреп сӱӱнгени, билдиртип, ӧдӱп туру.  

Мынаҥ ары эл болотон кижилерди, јуулган албаты сӱрекей јаан кыйгы, 

табыжыла уткуп турулар, олорго уткуул эдип, мааныларын јерге јӧлӧ тӱжӱрет, 

балдардыҥ кулагына неме угулбастый музыка сӱрекей табыштанып ойноп 

туру, - олор бу јаан уткулды алаҥ кайкап турулар, бир секунт кирези ойто 

тескерлеп барала, оноҥ аайланып алала, базала ичкери болып, ончозы 

чогылыжып алала, јуулган албатыныҥ ортозына булгалыжып туруп, оноҥ 

ончозы јаҥыс темле кыйгырып чыкты: 

– Эзентик турзын Италия! 

– Эзентик  турзын јиит Парма! – деп чук турган албаты каруузын берип, 

кыйгырып, ол, балдарды курчай алып койды.  

Ол јердиҥ кӧзнӧктӧринде, туралардыҥ јабуларында ак куштардый, ак 

платтар селбеҥдейт, оноҥ балдардыҥ бажыныҥ ӱстӱ орто, јаҥмырдый 

чечектер ле, уткулду кыйгы сӧстӧр тӱжӱп туру. 

Байрам кӱнде чилеп, ончозы јаранып тыҥыдынып келди, бороомтык 

турган мрамор тажы, кандый да башка ӧҥдӱ чечектер чилеп, ӧскӧлӧнӱп 

баргандый кӧрӱнӱп турды. 

Маанылар јайканыжып, јаан улустыҥ ӱстӱнде шляпалар ла чечектер ӧрӧ 

чачылып, чыгып туру, ӧрӧртинеҥ тӱжӱп турган чечектерди тудунып турганы, 

ондо мында кичинек колдоры кӧрӱнӱп туру, бастра площадь јаан табышта 

туры, ӧрӧ кейде кӱӱлеп турган немедий јаан кыйгы угулат: 

– Эзентик турзын социализм! 

– Эзентик турзын Италия! 

Келген балдарды ончозына јуук, кол бажына ончозын тудунглап алдылар; 

олордыҥ кезиги јаан улустыҥ јардына чыгып отуры, кезиктерин дезе, 

кандыйда јаан сагалду соок чырайлу кижилер тӧштӧрине јаба тудуп алган 

турглары. Бу јаай кыйгы кышкыда, каткыда, јаан музыканыҥ табыжы бир 

угулып, бир угулбай турды. 

Бу чук турган улустыҥ ортозында, ары бери ӱй улустар јӱгӱрӱп туру, олор 

келген балдардыҥ арткандарын бойлорыныҥ колына аларына ӱлешклеп 

туруп, бойы бойлорына кыйгырып турулар: 

– Анюта, слер экӱди алып туругар ба? 

– Ээ, экӱди. Слерлер база ба? 

–  Буды јок Маргаритага, бирӱзин база алыгар... 

Ончо јерде улус сӱӱнглежип табыштанып туру, кӱлӱмзиренген сырайлу, 

јылулап кӧргӧн кӧстӱ, кажы бирде забастовщиктердиҥ балдары калаш јайнап 

турулар. 

– Бистиҥ ӧй тужында мындый неме санада да јок болды! – бир куш 

тумчукту, оозында каҥзалу, карган апшыйак айдып туру: 

– Је мынайып эткени сӱрекей јакшы... 

– Чын! Мынайып эткени јакшы да, керсӱ де. 



Апшыйак каҥзазын оозынан алала таҥкызын кӧрӱп, јаан тынып алып, 

таҥкызын кактап алды. Оныҥ кийнинде Пармадаҥ келген, јанында турган эки 

баланы кӧрӱп алды, кӧрӱп алган балдары, оо карындаштар болгон ошкош, 

чырайын соок эдип алып јӱзӱн адрайтып алып, балдар оны соок кӧрӱп турды. 

– Шляпа бӧрӱгин кӧстӧрине тӱжӱре кийип алала, эки колын эки јара этти; 

балдар бой бойына јууктажып туруп јӱзӱн јымранып алып, апшыйак јаар кату 

кӧрӱп турды: апшыйак эмеш тескерлеп туруп алала, тӧмӧн јерге тӱжӱре 

отурып алала, сӱрекей тыҥ пӧтӱк куш болып кожоҥдоп берди. Балдар оны 

угуп сӱрекей каткырды, каткырып сӱӱнуп туруп јыртык ӧдӱктерди ӧткӱре, 

јылаҥаш буттыҥ чоҥчойлорыла ташка тееп турды, апшыйак бут бажына туруп 

алала, шляпа бӧрӱгӱн јазап алды, эм мен ончозын бӱдӱрӱп салдым деп, 

шӱӱлтелӱ болгондый, ары бери јайканып туруп, ижемӌизи јок будыла, туура 

базып барып, туруп алды. 

Кара чачту генуэзка бијелеп базып отурып, колынаҥ бир јети јашту, агаш 

башмак ӧдӱктӱ, јардына тӱжӱре кийген јаан јаан боро шляпалу, бала јединип 

алган базып отуры. Ол ӧтқӱре кӧзӱн боктӧп, тӱшкен јаан шляпа бӧрӱгин 

јиткезин јаар тӱжӱрӱп саларына, бажын јайкап туру, је ол оныҥ јӱзӱн бӧктӧй 

тӱжӱп туру; ӱй кижи ол шляпаны, баланыҥ бажынаҥ суура согып алала, ӧрӧ 

тудуп бойы каткырып, нениде кожоҥдоп туру: уулчак ӧрӧ ӱй кижи јаар кӧрӱп, 

јаан каткырып туруп, оныҥ кийнде шляпаны једип аларга ӧрӧ секирип чыгып 

туру, оноҥ олор экӱлези табылбай база берет. 

Бийик сынду, тере фартукту, јылаҥаш, јаан колду кижи, алты јаш кирези 

чычканче кичинек боро баланы, јардына отургузып алып, оттый, кызыл 

бӱдӱштӱ уулчакты, колынаҥ јединип алган ӱй кижее нениде куучындап айдып 

туру: 

– Сен билип туруҥба, бу керек мынаҥ ары ол бойынча болып эжилӱ 

болгожын... бисти јеҥип базарына кӱч болор, а? 

Койу ӱниле тыҥ каткырып, јыргалду базып туруп, бойыныҥ алып 

брааткан балазын ӧрӧ кӧгӧргӧн кейге таштап, оноҥ ойто колго тудуп алып 

базып отуруп кыйгырып туру: 



– Эзентик турзын Парма! 

Кижилердиҥ јарымы балдарын јединип алган, јарымы колына тудунып 

алган базып отурды. Площадта дезе уужалып ташталган чечектеп ле, 

канпеттердиҥ чаазындар ла, сӱӱнчилӱ турган факинолардыҥ17 группазы туру. 

Оромноҥ дезе, јаан трубалардаҥ ошкош, јаҥы јӱрӱмге удра базып келип 

турган улустыҥ сӱӱнчӱлӱ јараш кыйгылар угулат. 

Максим Горький 

Сурактар. 

1. Пармадагы балдар нениҥ учун Генуяга келген 

2. Бу балдар забастовка эткен улустыҥ балдары болып турган деп кандый сӧстӧҥ 

билдирип туру? 

3. Пармадаҥ келген балдарды, Генуяда канайда уткуп алдылар? 

4. Бу јаҥы келген јерде, балдар канайда турды? Оны бу куучында бичилген бир јарт 

кӧргӱзӱлӱ сӧстӱ јерин кычырып беригер? 

5. Бу келген балдарды уткурда, городты, оромдордыҥ, уткулда јуулгандардыҥ кебер-

бӱдӱӱжи кандый аайлу болды? Бу куучыннаҥ оныҥ каарузын кычырып беригер. 

Тере фартукту деген кижи, ол не кижи болды? Оныҥ «бу керек мынаҥ ары ол бойынча 

болып эжилӱ болгожын... бисти јеҥип базарына кӱч болор» деп айтканын канайда билерге 

керек? 

 

Мазай апшыйак ла койондор. 

 

Јажы јаан Мазай апшыйак, 

Јуулган улуска куучындап турды: 

«Бистиҥ, састу јабыс јерибисте, 

Беш катап кӧп куш ӧзӧр эди, 

Беш ӱйеге аҥдаарына једер эди, 

Јайым јерге ӧскӧн кушты, 

Тузак салып кырбаган болзо, 

Шӱӱн салып тутпаган болзо, 

Куйругы јок койон аҥды, 

Кайралы јоктоҥ ӧлтӱрбес болзо-чы. 

Јастыҥ суузы чайыкталып киргенде, 

Јӱстеҥ кырып ӧлтӱрӱп турат. 

Ак кыжына чыгара кырганы, 

Ачап сыйабын тойдырбас болды. 

Ак кары кайылып барганда, 

Агын суулары ажып чыканда,  

Уйадын билбес эр кижилер, 

Урук агаштарыла согып ӧлтӱрет, 

Агын сууга кыстап ӧлтӱрет. 

Ак тайгалардаҥ тӱшкен суулары, 

Ак јалаҥдарына јайыла берди. 

Алтайдыҥ агажын агызып турды. 

Айдарда ол орто мен, 

Ак кемеме отурып алдым,  

Одын бедреп јӱрӱп ийдим. 

Одынга јараарын тудуп турдым. 

Окпынду суу кирип турды, 

Ортолыктарды алып, кӧдӱрӱлӱп турды. 

Орто сууда кӧрӱнгени, 

Узадазын салза бир кулаш, 

Јалбаына салза бир аршин. 

Суу алып брааткан ортолыкта, 

Селбеҥдежип турган койондоры, 

Сууныҥ чыгарын сакып туру. 

Суудаҥ куды чыкан кӧркӱйлер,  

Сооко тонып камзыжып турды. 

Калбыр кайыкты эзип туруп,  

Койондорыма једип келдим. 

Узун кулактарыла јелбеҥдежип, 



Урап барар јерин тапайт. 

Колго туткан мал ошкош,  

Кыймык јогынаҥ јобош турды. 

Кулагынаҥ бирӱзин ала койдым,  

Кемеме салып, отыр дедим.  

Кемеге ончогор калыгар дедим.  

Кемениҥ тӱбине калып кирдилер, 

Кылчыр кӧстӱ кӧӧркӱйектер, 

Кемеге табылап отурып алды. 

Карарып кӧрӱнген ортолыкты,  

Суу чыгып, алып ийди. 

Суйман башту койондорго, 

Солым јакарууды айдып турум: 

«Мениҥ айтканымды угугар, 

Мениҥ сӧзимнеҥ чыкпагар. 

Мазай апшыйакка укур болыгар». 

Сууны тӧмӧн эжип бардыс, 

Сууда турган тӧҥӧштӧрдӧ, 

Эки јаҥыс койондор отыры. 

Эки будына отырып алып,  

Эки колын тӧжине салып алып, 

Јас-ла келген ӧлӱмнеҥ айрыларга,  

Јажынар јерин тапай турды. 

Јаан-да уур эмес болбой –деп, 

Јаан кемеме отыргызып алдым. 

Јылым кайыкты тудуп алып, 

Јаратка чыгарга эжейин – деп, 

Јазанып алып эжеримде, 

Јанында турган тал тӧзинде, 

Јаан карынду тижи койон, 



Ары-бери кыймыктайт.  

Арай ӧлбӧстеҥ тынду эмтир, 

Карды јаан којойымныҥ каты ошкош,  

Кату јастыҥ соогына, 

Карара тоҥып калтырап туру. 

Катанчым чечип, ороп алдым, 

Кемеме чебер салып алдым.  

Јана болып кӧрӱп турзам, 

Јайылып чыкан јаан сууда,  

Кӧп будакту карагай тоормышта,  

Кӧп салза он койон,  

Карагай агаштаҥ тудунгандый, 

Кара агашка јапшынып алтыр,  

Кара балкашту сууды тӧмӧн,  

Карагай ӱстӱне агып турды. 

Кемеме салып алгадый эдим: 

Терек агаштаҥ эткен кемем,  

Тереҥ сууга чӧҥбӧйтен болзо, 

Агын сууга базылатан кӧркийлерди,  

Ајаарбай таштаары ачу болды. 

Узун тоормоштыҥ будагынаҥ. 

Узун агаш-ла бектеп алдым 

Койонду акан тоормошты, 

Кемени ээчий јединип алдым. 

Јаан сууны тӧмӧн бардым. 

Јаратта турган деревнениҥ 

Јарат јанынче ӧдӱп турдым. 

Јаан-јажы айылдардаҥ чыгып, 

Кемеде отурган койондорды, 

Кӧргӧн бойнче сыр-каткыда турды. 



Кажы-бирӱӱзи кыйгырып турды: 

«Карган Мазайдыҥ кылыгын,  

Кӧрӱгер, кӧрӱгер» деп угулды. 

Јаратта улустары сӱӱнип турган-ча, 

Јаан сууды ӧдӱп чыктыс,  

Јаан деревнениҥ учында,  

Коол сууга јеттибис. 

Кемеде отурган кылчыр кӧстӱлер,  

Кыймыражып табыштанды. 

Кемени эштирбей, селеҥдетти,  

Талду аралын кӧрӱп алды,  

Тап эдип, калырга јазанды. 

Тоормошты јаратка јууктаттым, 

Терек кемезин јаратка чыгардым. 

«Кудайыгар бедреп барыгаар» дедим. 

Кунукан јӱрӱмдӱ койондор, 

Койу арал јаар элес этти, 

Бар кӱчиле маҥташты, 

Байлу јакаруумды ээчий айттым: 

«Эм, ончогор барып јажынгар, 

Кылчык кӧзигер кӧргӱспегер.  

Ак карлу кыжында тушташсаар: 

Ак јарыка јӱргӱспезим, 

Ак терегер сойып аларга, 

Аҥтара јыгып адарым». 

Кылјыр кӧстӱ койондор, 

Кенертеҥ јоголо берди, 

Тошту сууга ӧткӧн койондор, 

Тӧртӱлези кемеде јатты. 

Соокко калтыраган кӧркӱйлерди. 



Сумалга салып, јӱрӱп ийдим. 

Јаан оорулу мениҥ койондорым, 

Јылу турага оҥдонып алды. 

Курсагын тойо ажанып алды,  

Калыҥ уйкузын уйктап алды. 

Таҥ адып јарып келгенде, 

Тудунуп алып тышкаары чыктым. 

Талду арал јаар божодып ийдим, 

Элес эдип кӧрӱнбей барды,  

Ээчий айдып јакаару салдым: 

«Кышкыда маа туштабагар, 

Карарган јаста-да болзын, 

Кӧгӧргӧн јайда-да болзын, 

Кылчыр кӧстӱ койонныҥ, 

Койу тӱгӱ тӱлеп турган учун, 

Кородып койонды кырбаска, 

Колыма мултык тутпайтам 

Кор јетирип аҥдабайтам». 

Н.А. Некрасов 

Сурактар: 

1. Сууныҥ чайыгы чыгарда, койондор бойыныҥ тыны канайда айрып алды? Бу 

стихотворениениҥ кажызында оны бичиген, кӧргӱзӱп беригер. 

2. Койондорды Мазай апшыйак ӧлӱмнеҥ канайда айрып алды? Ооруган койондорды 

ол канайда эмдеп алды? 

3.  Мазай апшыйак балдарды неле сӱӱндирди? 

4. Мазай апшыйак койондорды јаскыда нениҥ учун аҥдабай турат? Бу 

стихотворениениҥ бичиген јериле, оныҥ каруузын беригер. 

5. Бу мында турган јурук стихотворениениҥ кажы јанына келижип туры? 

 

 

 

 

 



Беш тӱн ле беш тӱш. 

 

Качаннын качанга тӱрӱ улустаҥ, 

Айрып јайаанына кӧмӧрдӧҥ озо, 

Оны беш тӱнле база беш тӱшке, 

Колонный залга18 салып койдылар. 

Тӧжиндеги кызыл ордениле, 

Тууразынаҥ сары јӱзӱн кӧрӱп аларга, 

Алдынаҥ маанызын тудунганча, 

Албаты кыймыражып келдилер. 

Москваныҥ корон соогына удура, 

Албаты јон кайнажа берди. 

Бистиҥ эдибистиҥ јылузыныҥ јарымын,  

Бойыла кожо апарган немедий болды. 

Ол уйктап калганы учун, 

Москвада беш тӱнге уйктабады, 

Ачуланган јаркынду ай, 

Кӱӱндӱлӱ каруул болды. 

      В. Инбер 

 

Соок – тошта 

 

Адазы јорыктарына атанып барып турган тужында, јердиҥ картазында 

тӱндӱк талазында полярный талайга јетире, Иганыҥ бажы јӱк арайла једип 

туратан болды. Люда дезе, колын кӧдрӱп ого једип албас эди... Ол бойыныҥ 

колыла јӱк арайдаҥ Кара талайга једип турар болды. Је бу картада Кара талай 

јок болгон. Бу, тӱндӱк талада јаткан соок талайлардыҥ картазы болгон. Бу 

картаны эжиктиҥ јанындагы стенезинде сӱрекей јабыс эдип илип салган, 

атанар алдында адазы базып келеле картанын јанында турды. Ол бойыныҥ 

Люда деп балазын колына алды. Балазыла картазына јууктай базып келеле, 

                                                             
18 Колонный зал – Москвада союз туразыныҥ ичинде јаан кыбы – залы 



бойыныҥ сабарыла, јорыкталып баратан јолын канча тлай теҥистерди кечире 

кӧргӱзӱп турды. 

– Бистер шак мынайда барарыбыс – деп, адазы айтты. Оныҥ сабары, 

Ленинградтаҥ ала Балтийский талайды кечире, ӧскӧ ороондордын јанынче, 

Немецкий-ла Тӱндӱк талайды кечире, Тӱндӱк талада Полярный талайла 

тоголок-болчок јер шарыныҥ бажы јаар, Тӱндӱк талада јерлерди айланып Улу 

эмезе Тымык теҥис јаар кирип барар јол болды. 

– Бистер суула мындый јолла јорыктап барарыбыс – деп, адазы Люда деп 

балазына айдала, оны окшоп салды. Оноҥ ол Ига деп балазын кучактанып 

алып тын окшоп эзендежип алала, чемоданын19 алып сыга басты. Люда деп 

балазына адазын божодорго ачу боды. Оныҥ тумчыгыла эрди чымранып 

мынайда барды: 

– Ой балдар бери уксаар, – адазы айтты, – слер мында мен јокто 

баштактанбаар, укуур болыгар, энеҥниҥ сӧзин угуп, оны ачындырбай јӱрӱгер. 

Мен ончозын радио ажыра белен угуп билип аларым. Јакшы укур балдар 

болып јӱрер болзогор, мен слерге бир, бир неме экелип берерим. 

Люданыҥ ыйламзырап турары токтоды Оныҥ эрди, эмди мындый болып 

барды: 

– Адам, деп ол айтты, – ондо тошло, тош болор, тоштоҥ ӧскӧ неме јок... 

Сен маа Тӱндӱк таладагы полюстыҥ сыныгынаҥ, мынчачак кичинек неме 

экелип берзеҥ. 

– Јок, полюстыҥ бойына бис јӱрбезибис... Бистер оныҥ јанынча ӧдӱп 

барарыбыс. Је полярный тоштыҥ сыгыгын мен саа экелип берерим. 

– Тоштыҥ сыныгында ак айуныҥ изи бар болзын, – Ига кожып айтты. 

Ак айу истеп салган тоштыҥ – деп Люда јартап айтты. 

_______________ 

Је, адазы атанып барды. Ол јорыктап јӱрер кижи болды. Ол тӱндук 

таладагы јаткан ончо талайларга ла јерлерге ончозына јӱрген. Ол, тошты 

                                                             
19 чемодан – јорык јӱрген улус, неме салып јӱрер кайырчак ошкош, ондый јуунак неме 

 



оодып турат, ледокол деп параходло (керепле) јӱрген. Теҥериле учып јӱрет 

цепилин деп немеге отрып, ол јерлерге база учып барып келип туратан болды, 

канча кирези узун кыштарды ӧткӱруп, ол, талай ортозында соок ортолыктарга 

кыштап јуртап јадатан эди. Је, ол, ондо качанда кунукпас болды. Ол бастра 

телекейдеги албатыла нак јатты, ол, сӱрекей керсӱ радист кижи болды, радио 

ажыра ол ончо талалар ла куучындажып эрмектежип турды. Бу јорык 

тужында, адам тошту талайды кечире јорыктап баратан «Челюскин» деп атту 

јаан параходыла барды. Параходты тӱндӱк талага јорыктап јӱретен параход 

башчыларыныҥ эҥле јакшызы, капитан Воронин баштап апарды. Бу јорыктап 

баратан јорыктыҥ ончозын, Тӱндӱк талада, талайла јӱрер улу јолдыҥ јаан 

деген башчызы – јаан ӱӱредӱӱлӱ, профессор Отто Юльевич Шмид башкарып 

туруп, командир башчы болып барды. 

Бир талайды кечип, бир талйга кирип «Челюскин» деп параход там ары 

узап суула барып турды. Чыгып турган газеттерге кӱн сайын Ига ла Люда деп 

балдардыҥ адазынаҥ келген телеграмдарын салып туратан болды. Ига, 

јаантайын школ јаар барар алдында, энезинеҥ сурап туратан болды: «Адам 

кайда?» - «Ак талайда барып јат», - деп энези карузын айдып туратан болды, 

газеттерде бичигенин балдарга кычырып берип туратан болды. Кажы бирде 

радиоло адазы Ига ла Люда деп балдарын эзенин айтрып ийип туратан болды. 

_____________ 

Бир кӱн эртен тура, энем газетти алган ла бойынча башкаланды: оныҥ 

чырайы катуланып кугарып барды. Газеттин ӱстӱне неме мас эдип келип 

тӱшкенин Ига угуп алды. Бу дезе, энезиниҥ кӧзинеҥ акан уур јажы газетке 

келип тӱшти 

– Параход сууга чӧҥӱп барды, – деп энези айтты. – тоштор параходты 

кызып туруп, јара базып салды. «Челюскин» сууга чӧҥӱп тӱшти. 

– Адам кандый болды?.. 

– Параход сууга тӱшкелектеҥ озо, параходтогы улустары оноҥ тӱжӱп 

тошко чыкты. Ол улустардаҥ сууга јаҥысла кижи тӱшти, ӧскӧлӧри – эмди 

тоштыҥ ӱстӱнде отуры. 



– Олор эмди ондо канайдар? 

Ига, стенеге илип салган карта јаар кӧрди. Энези база. Люда база. 

Ончолор карта јаар кӧрӱп отурды. Картада дезе, чаҥкыр будукла Полярный 

соок талайды јурап салган. 

– Олор эмди ондо канайдар? 

_____________ 

– Је, сӱӱмчилӱ радист болгон, адазы кунукпай ондо отурды. ОЛ кичинек 

байканда отуруп, тоҥып барган сабарларына тынып туруп оны јылдып туруп, 

сабарларыла радио аппараттыҥ ключтерин толгоп отурды. Телекейдиҥ 

баштарына оныҥ: Ти-ти-ти-ти, тр-тр-тр.. деп табыжы угулып турды. ССР 

Союзтыҥ ичинде бастра албаты, кичинек Люда, нӧкӧр Сталин бойыда 

јилбиркеп оны угуп турды, тош ӱстӱнде отурган улустаҥ радист кандый 

табыш айдып берер деп ончозы сакып отурды. 

– Ончобыс эзен амыр, јакшы, июнь айда јанарым, - деп, ижемчилӱ 

табышты сӱӱнчилӱ радис айылы јаар айдып ийип турды, - ти-ти-ти, тр-тр-тр, 

ти-ти-ти...июнь айда јанарым. 

Јаан удабады, бастра Совет орооныбыс олорго болыжарына кӧдрӱлуп 

чыкты деп ол радио ажыра угуп алала, бу солын табышты профессор Шмидка 

ла бастра бойыныҥ нӧкӧрлӧрине айдып берди. Олорго болыжарына талайлар 

ла теҥистерле параходторла тош оодып јӱрер ледокол деп параходтор олордын 

јери јаар барып отурды. Теҥериле аэропландар ла дирижабльдар учып барып 

отурды. «Нарты»20 деп чанактарга ийттер јегип алган нарты чанактар олор јаар 

барып отурды. Аэросани21 деп чанактар олор јаар барып отурды. 

___________ 

                                                             
20 нарты – сыны узун јеҥил чанак , ондый чанакта јаҥыс тӱндӱк талада ийттер јегип 

алып јорыктап турат. 
21 аэросани – ӱч ол эмезе тӧрт чаналу чанак, чанактыҥ ӱстӱнде аэропланда ошкош 

пропеллер тургузып салган, ол айланып турганыныҥ ийдезиле ол чанак сӱрекей тӱрген 

јорыкла барып отурар. 

 



Ига эртен тура, турганла бойынча јӱгӱрӱп барып гажзетти кӱн сайын 

кӧрӱп турар болып барды. Школго ӱӱренерине барардыҥ алдында, ол кӧзнӧкӧ 

јӱгӱрӱп келеле, кӧзнӧктиҥ тыштында соок канча кирези болгонын, градустаҥ 

кӧрӱп туратан болды. 

«Соок он алты градуска чыкты» деп, – ол кыйгырып туратан болды, – «мен 

бӱгӱн тошко јуҥларына барарым, бӱгӱн тош јакшы болор». 

Оноҥ газетте бичип салганын кӧрӧлӧ, кунукчыл-ыйламзыраган ӱниле 

айдып турды: 

– «Соок тӧртӧн градуска чыкты» деп, ол кыйгырып туратан болды, – «Тош 

эки башка јарылган эмтир...» 

Энезиниҥ чырайы чыккан, эди-каны тӱшкен. Ол тӱнӱле уйктабас 

санаркап туратан болды. Ол карта јаар кӧргӧндо сӱрекей уур тынып калактап 

отрар болды. Ига база кунукчыл саналу јӱрди. Керек дезе, Люда деп балазы 

ыйлап турар болып барды. Јаҥысла адазы, качанда кунукпас сӱӱнчилӱ радист 

тош ӱстӱнде отрып, кунукпай јӱрди. Ол, радиоло амыр ол эмезе каткымчылу 

телеграммдар ийип туратан болды. 

«Школ ӱредӱде Ига јакшы ӱӱренип туру ба? Люда, тижиҥди кӱнӱҥ сайын 

арчып туру ба? Мен мунда кӱн сайын арчып турум. Кече ак айу ӧлтӱрӱп 

салганыбыс. Полярный тоштыҥ сыныгын экелип берерим». 

Энем каруды мынайда берип туру: «Ак айуныҥ эдин јизегер су-кадыгына 

јакшы болзын. Школ ӱӱредӱде Ига ударник болды, јакшы ӱӱренип турган учун 

оны сыйлады. Ӱӱредӱде «Сӱрекей јакшыга» ӱренип туру. 

_________ 

Бир кӱнде сӱӱмчилӱ табыш келди. Јиит лётчик-учачы Ляпедевский 

тоштыҥ ӱстӱнде јаткаҥ Шмидтыҥ лагерге аэропланла учуп келип тӱшти. 

Учачы бойыныҥ аэропланыла челюскинецтердиҥ уй улустарын ла эки јаш 

бала отургузуп алып, тоштоҥ айрып јерге экелди. Эки јаш баланыҥ бирӱӱзи 

Аллочка бирӱӱзи сраҥай кичинеги Карина деп атту болды, Карина, талайла 

барып турарда энезинеҥ чыкан, ол јер ӱстӱнде качанда болбогон. Је, јерде, ого 

тыҥ керек јок болгон. Ол базып билбес кабайдагы јаш бала болгон. Је, 



јалтанбас јаҥду учачы Ляпедевский, ӧскӧ улустарыла кожо Каринаны тоштоҥ 

јерге экелип тӱжӱрди, Советтиҥ бек јериниҥ ӱстӱле Карина базып јӱрерине 

ӱӱренип турзын деп. 

Бу кӱнде балдар бойлоры таап алып мындый кожоҥ кожоҥдоп јӱргӱлеер 

болды: 

Корон соокту тожыбыс, 

Кӧк талайына ураба. 

Бистиҥ бӧкӧ аэропланыбыс, 

Кайдада сени табарла. 

_________ 

Ол ок кӱнде, тураныҥ јанындагы оградызында, Челюскинецтерге 

болыжар деп саҥмаары башка ойын башталды: Бу ойынды ойнорына Ига ла 

оныҥ нӧкӧри болгон Петя-Пӧтӱк баштады. Ол чын учачы-лётчиктиҥ уулы 

болды. Оградада ойноп турган балдардыҥ талдамазы ол болды. Ограданыҥ 

ортозында чогып салган кардыҥ ла тоштыҥ ӱстӱнде, огош тапкайлардаҥ олор 

Шмидтыҥ лагерин јазап алды. 

Туралардыҥ каруулчыгы болгон, тарынчак Харитон деп ӧбӧгӧн базып 

келеле, сибиргиле – шуурган келгендий балдардыҥ јазап алган ойынын jалмап 

салып, шуургандый калјурып чыкты. 

– Мен слерди! – кыйгырып чыкты ол. – Кардаҥ тургузала тӱжӱгер! Бу 

кандый ойын таап алдаар?  Тегин јерге јер башка кар чачып туругар ба? 

Харитон јаан байбак сагалду болды, је, профессор Шмидтка ол бирде 

кичинек тӱҥейлешпес, оноҥ башка бӱдӱштӱ болды... Ачынган балдар кӱӱн-

саназы јок, чогып салган кардаҥ тӱшклеп турды. Шак бу ӧй тужында айылдаш 

јаткан Федор Егорыч иштеҥ јанып келди. Ол Ига ла Люда деп балдарла 

коштой турган кыпта јуртап јатты. Федор Егорычты ончо балдар сӱӱп јӱретен 

болды, јайдыҥ изӱзинде ол серӱӱн јерге кирип аларын сӱӱп јӱретен болгон, 

серӱӱн јерде соок квас ичип, сахарлу тоҥырган каймакла балдарды сыйлап 

туратан эди. Оныҥ учун, балдар оны полярный керектерине сӱрекей јаан ус 

деп оны бодоп јӱретен болды. Федор Егорыч балдар учун келип турушты: 



– Сен, бу балдарга ойноорго бербей, олордыҥ ойынын неге ӱреп туруҥ? 

Тегин јаткан карга керик болып туруҥ ба?  

– Карды јайрадып чакпырт эдип јат! – Харитон кыйгырып чыкты. 

Федор Егорыч балдарга базып келеле, олорго араай айтты: 

– Кем јок балдар. Је, ол бисте шуурган болзын: шуурган келип не немеге 

табарып, ончозын уреп салла, оноҥ токтой тӱжӱп... уйктай берер. Мен дезе 

слердиҥ «бюро погоды»22 болойын. Качан ойноорго керек, качан ойынды 

токтодор керек, мен слерге ажындра айдып берип турарым. Оныҥ базып келип 

турганын мен бойымныҥ кӧзнӧгимнен кӧрӱп салып турарым. 

Бу кӱннеҥ ары керек мынайда ӧдӱп турар болып барды: Федор Егорыч 

эжике чыгып келеле балдарына айдып туратан болды: 

– Теҥериде неме кӧрӱнбес болып барды, суудаҥ келип јат, шуурган 

ончозын карла базарга туру. Учып болбос. 

Балдар дезе, бу айткан сӧзинеҥ билип алар болды, тарынчак Харитон 

базып килеедири деп, капшай качар керек деп... Нургун сабазын Федор Егорыч 

кӧзиле умдап мынайда айдып турды: 

– Теҥери айас туру. Эмди учарга кем јок. 

Ол тужында балдар ойынды баштап ойноп турар болгон. 

________________ 

Уч учында Советтиҥ учачылары канча корон соокторды, шуургандарды 

ӧдӱп, тоштогы улуска јеттилер. «Ванкарем ла Шмидтыҥ тоштогы лагердиҥ 

ортозында теҥериле учып ары бери јӱрер јол ачылган» деп, качанда кунукпас 

сӱӱмчилӱ радист кокырлап туруп, телекейдиҥ бастразына јарлап салды. 

Учачылар кату кыймыктабай турган јердеҥ учып, талай ортозында токтоду 

јокко агып јӱрген тошко келип тужӱп туратан болды. Уур машиналарда 

артпактап турган тошто сӱртӱп турар керек болды. Учачылар 

                                                             
22 бюро погоды – дегени, јаан ӱӱредулӱ учреждение кӱнниҥ аайын кӧрӱп шиҥжилеп 

турат, мынаҥ ары кӱнниҥ аайы кандый болорын ол ажындра билип айдып турат. 

 



челюскинецтерди аэропландарга отургузып, кургак јерге экелдилер. Ол кӱнде 

кийниндеги аэропланга оорый берген профессор Шмидти отургузып алып 

экелди. Тошто алты кижи артты. Качанда кунукпас сӱӱмчилӱ радист ол алты 

кижиле учына јетире артты. 

Эҥир кире берди, тӱн јууктап келди, тӱн јууктап келди. Учачылар «эртен 

таҥ алдында келерибис, арткан алты кижини алып барарыбыс» деп айдала 

учуп барды. 

Учачылар учып барды. Ээн јада калган лагерде алты кижиле сегис ийт 

артты. Тӱн кире берди, полярный талайдыҥ ӱстӱнде кӧк теҥериде алтын 

казык23 деп чолмон кӧрӱнӱп келди. Бу ок чолмон Москвадада тӱҥей ок 

кӧрӱнӱп турды, Москвадагы улус бу чолмонго кӧрӱп, тош ӱстӱнде алты 

јалтанбас кижи отурганын эзеп, сананып отурды.  

Бу тӱнде Ига узака уйктап болбой јатты. Тоштыҥ ӱстӱнде отурарга 

сӱрекей кӱч, ого отурарга кандыйда кижи коркоор эмей деп Ига шӱӱп турды. 

Тоштыҥ алдында дезе учы-тӱби билдирбес соок суулу кӧк талай јадры, тошты 

айландра јӱрӱп јат. Ига кӧзин јӱмбай ачык кӧстӱ орында јатты. Тураныҥ 

ичинде тоштор кайкалап туру ого кегеендер турар болып барды. Бу дезе, 

тураныҥ потологында јолдо ары-бери ӧдӱп турган автомобильдердиҥ оды 

потолокты јарыдып турды. 

Эртенги кӱнде тоштогы ойын канайдада бажалбай турды... Ак айуларды 

андап ӧлтӱрерине санангандар, је ӱсту орто Пӧтӱктиҥ энези базып келеле, 

кирлӱ тошко килиҥнеҥ кӧктӧп салган «айуны» мен салдырбазым деп айдала 

барды. Штурма деп, ийттиҥ кӱчӱгӱн тудуп алала, оны чанака јегерге сананды, 

Штурма дезе калјурып чыкты: «Мен тӱндӱк талада ӧскӧн ийт эмес, мен 

тураларга ӧскӧн эмей», ыркыранып чыгала Пӧтӱкти сабарынаҥ тиштеп салала 

                                                             
23 Алтын кажык деп чолмонды, орустап полярная звезда деп айдар, бу чолмон 

теҥериде качанда јаҥыс јерде кыймыктабай турар, оноҥ кӧрӱп, гаризонттыҥ талаларын 

таар аларына белен болып јат. 



маҥтай берди. Энемниҥ јаткан туразында кӧзнӧги кенертеҥ ачылала, энем 

кӧзнӧктӧҥ сӱӱмчилӱ ӱнле кыйгырды: 

– Балдар! Ойынды учына јетре ойынорго кем јок! Тош куру артып калды! 

Арткан улустары оноҥ учып чыкты. Сраҥайла учында тоштоҥ кем учып 

барган, билеригербе? Начальник Бобров, капитан Воронин база бистиҥ 

адабыс, качанда кунукпас радист. 

Энем телеграмм кычырып берди: «Арт учында бистер тоштоҥ айрылып 

барадрыс. Шмидтыҥ лагери эмди јок болды. Салган оттыҥ артканы ӧӌӱп 

барды. Куру тошто ӧрӧ бийктеде агаш ӱстӱнде јаҥыс ла Советтиҥ кызыл 

маанызы артып калды...»  

______________ 

Июнь айда јанарым деп айткан сӧстӧҥ кыйбай, качанда кунукпас радист 

Москвага јанып келди. Ол, бастра челюскинецтер ле Совет Союзтыҥ учаачы-

геройлорыла кожо, бирге келди. Бу герой улустарды Москвада јаткан 

улустары ончозы уткуды. Шил банканыҥ тӱбӱнде радист полярный тошты 

экелди. Челюскинецтердиҥ эки јарым айга чыгара отурган тоштыҥ, кичинек 

болчок тожы бу болды. Бу болчок тошто ак айуныҥ тырмагы јаба тоҥып 

калган болгон. Радист бу тошты сӱрекей чеберлеп туруп алып келди. Ол оны 

аэропланга отрып, ийттер јегип алган чанактарга отрып, параходко, темир 

јолго отрып экелген. Балдарга апарып турган јаан сый кайылып барбазын деп, 

ол оны јаантайын тош ӱстӱне салып экелди. Аҥылап эткен башка соок 

вогондо, ол тошты ол кайылтпай Москвага экелди. Адазы сӱрекей јаан 

ырысту, сӱӱмчилӱ јанып келди. Люда ла Ига деген оныҥ балдары адазын 

кӧргӧнле бойынча айландра секирип туруп сӱӱнглеп турды. Экелип берерим 

деген сыйды, адазы экелди бе, јок0па, балдар билерине јилбиркеп сакып 

турды. Је, олор адазын ачындырбызына, оныҥ јанганына сӱӱнӱп сурабай 

турды, чемодандар јаар кӧрӱп, кӧстӧрин оноҥ салбай турды. Кенертеҥ адазы 

бажынаҥ тудунып калактап чыкты: 

– Акыраар – деп, ол айтты… – Мениҥ банкам кайда? 



Шил банка тураныҥ полында, чемодандарыла коштой турды. Радист 

онызын торт ундуп салды. Июнь айдыҥ изӱ кӱнниҥ јаркындары банканы 

јылыдып, тӱбӱнде тошты кайылтып салды., шил банканыҥ тӱбинде ӧчӧмик 

сууда айуныҥ тырмагы јатты... 

– Бу слерге, тӱндӱк талада полюстыҥ болчок тожы! Ончозы кайылып 

барды... адазы арбынып турды. – Бу мен канайып бардым болбой!.. 

– Је, кем јок, – Ига айтты, - тырмагыда болзо кайылбай арткан эмей. 

– Акыраар! Бир минутке сакып алыгар, – айылдаш јаткан Федор 

Егорычтыҥ ӱни угулды, – кайда, банканы мага беригер, мен јаан саадабай 

келерим. 

Банканы тудунып алып, бойыныҥ кыбы јаар элес этти. 

Јаан удабады, ол ойто келеле, тошты суулантып калган банканы столдыҥ 

ӱстӱне тургузып берди. Ончозы кайкап чыкты: банканыҥ тӱбӱнде полярный 

тоштыҥ болчок тожы јатты. Болчок тошко јаба ак айуныҥ тырмагы кадала 

тоҥып калтыр. 

– Акыр! Бери угугар, – радист айтты, – телекей ӱстӱнде кижи кайкагадый 

куулгас неме јок. Слер оны канайда јазап алганыгар? 

– Мында кижи эдип албас неме јок, – Федор Егорыч каруузын айдып 

турды. – Мен соок немениҥ ус кижи. Неме тоҥырып турган заводто мен иштеп 

турум. Ол заводто бистер бойлорыбыс кургак тош јазап алып турубыс. Ол 

бистиҥ эткен тошто соогы 70 градуска једип јат. Ондый тошты кармангада 

алып јӱрзе кем јок. Ол кайлып турар, је кайлып барганда суу болып акпас, кей 

болып, кейге сала берер. Ондый тоштоҥ суулу кӧнӧкӧ бир болчокты таштап 

салар болзо, кӧнӧктӧги суу тургузала тоҥыр барар... 

Отурган улустары ончозы кол чабу болып тура берген. Оноҥ адазы Ига 

јаар кӧрди. 

– Је, Игорь, картаныҥ јанына туруп кӧр, – адазы уулына айтты. 

Эмди тужында, Игорьдыҥ бажы, картада јурап салган тӱндӱк таладагы 

полюстыҥ бойына једип турар болып барды. 

Л. Кассиль 



Сурактар: 

1. Тӱндӱк таладагы Полярный талайга «Челюскин» не керектӱ болып барды? 

2. Тош оодып турар ледокол деп параход «Челюскин» јол ичинде канайып барды? 

3. Тошто отурган радист нени иштеп турды? Бойыныҥ бӱдӱрер керекти ол канайда 

бӱдӱрӱп – иштеп јӱрди? 

4. Радисттыҥ биле-барказы челюскинецтердиҥ аайы кандый болып турганын канайда 

јилбиркеп ајаарып турды? Радистыҥ эмегени кандый болып јатты, балдары канайда јатты, 

оны башкалап айдып куучындап беригер. 

5. Балдардыҥ берген јакылтазын адазы канайда бӱдӱрди? 

6. Бистиҥ партия ла бистиҥ башкаруу челюскинецтерди тоштоҥ айрып алар болып 

нени этти, нени бӱдӱрди? 

7. Тоштогы челюскинецтерди айрып алган јалтанбас атту-чулу учачыларды партия ла 

башкаруу не адыла адап, учырлап сыйлады? 

